
1.0 ᑐᑭᓯᑎᑦᑎᒋᐊᙵᐅᑎᖏᑦ 

1.1 ᐱᔾᔪᑎᖓ ᑖᔅᓱᒪᑉ ᑐᒃᓯᕋᐅᑎᓕᐅᖁᔨᔾᔪᑎᑉ 

ᐱᔾᔪᑎᖓ ᑖᑦᓱᒪᑉ ᑐᑦᓯᕋᐅᑎᓕᐅᖁᔨᔾᔪᑎᑉ ᑐᑦᓯᕋᐅᑎᓕᐅᖅᑎᑦᑎᓇᓱᐊᖅᑐᖅ ᐱᓕᕆᔨᒻᒪᕇᑦ ᐱᔨᑦᑎᕋᖅᑎᖏᓐᓂᒃ 
ᓇᓗᓇᐃᒃᑯᑎᓕᐅᕐᓗᑎᑦ ᐃᒡᓗᕗᑦ ᑯᐊᐳᕇᓴᓐ−ᒃᑯᓐᓄᑦ (ᐃᒡᓗᕗᑦ), ᐃᓄᓐᓄᑦ ᓵᙵᓗᐊᖅᑐᖅ ᐃᒡᓗᓕᕆᔨᒃᑯᑦ ᑎᒥᖓ 
ᐋᖅᑭᑦᑕᐅᓯᒪᔪᖅ ᓄᓇᕗᑦ ᑐᙵᕕᒃ ᑎᒥᖓᓄᑦ ᐊᒻᒪᓗ ᐱᖓᓱᑦ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ. 
ᓇᓗᓇᐃᒃᑯᑎᓕᐅᕐᓗᓂ ᐱᔨᑦᑎᕋᕈᑏᑦ ᐋᖅᑮᓂᐊᕐᒪᑕ ᓱᖅᑯᐃᓇᑦᑎᐊᖅᑐᑯᓗᒻᒥᒃ ᐊᒻᒪᓗ ᑕᑯᔭᐅᔪᒪᓂᖃᑦᑎᐊᖅᑐᒥᒃ 
ᑭᒃᑰᓂᖏᓐᓂᒃ ᐃᒡᓗᕗᒃᑯᑦ, ᐊᔾᔨᖃᕐᓗᓂ ᐃᓄᐃᑦ ᓯᕗᓪᓕᐅᑎᖁᔭᕐᒥᓂᒃᒥ ᐊᒻᒪᓗ ᑐᓴᐅᒪᑎᑦᑎᓂᖃᑦᑎᐊᕐᓗᓂ ᐃᒡᓗᕗᒃᑯᑦ 
ᐱᓕᕆᐊᒃᓴᖏᓐᓂᒃ ᐱᔾᔪᑎᖓᓂᓪᓗ ᓄᓇᕗᑦ ᑐᙵᕕᒃ ᑎᒥᖓᓄᑦ ᐊᑎᓕᐅᖅᑕᐅᖃᑕᐅᓯᒪᔪᓄᑦ. 

ᓇᓗᓇᐃᔭᖅᓯᒪᒃᑲᓐᓂᖅᑐᑦ ᓯᕕᑐᓂᖓᑕ ᐃᖅᑲᓇᐃᔮᕆᔭᐅᔭᕆᐊᓕᑉ ᐊᒻᒪᓗ ᖃᖓᒃᑰᖅᑕᕆᐊᖃᕐᓂᖏᑦ ᐱᔭᕇᖅᓯᒪᓗᑎᑦ 
ᓇᓂᔭᐅᔪᓐᓇᖅᑐᑦ ᑎᑎᕋᖅᓯᒪᓂᖓᑕ ᐃᓚᖓ 2 ᐊᒻᒪᓗ ᐅᐃᒍᖏᑦ ᐊᓪᓕᕐᒥ. 

1.2 ᖃᓄᐃᓕᐅᕈᑕᐅᓯᒪᓂᑯᑦ 

ᓄᓇᕗᑦ ᑐᙵᕕᒃ ᑎᒥᖓ (ᑐᙵᕕᒃ) ᑭᒡᒐᖅᑐᐃᔨ ᑲᑐᔾᔨᖃᑎᒌᑦ ᓄᓇᕗᒻᒥ ᐃᓄᓐᓂᒃ 1993 ᓄᓇᕗᑦ ᐊᖏᕈᑎᖏᑎᒍᑦ, 
ᐊᑕᖏᖅᑐᖅ ᓄᓇᑖᕐᓂᕐᒧᑦ ᐊᖏᕈᑦ. ᑐᙵᕕᒃᑯᑦ ᐱᓂᐊᕐᓂᕋᐅᑎᖓ ᐃᓄᖕᓄᑦ ᐱᕚᓪᓕᕈᑎᑦᓴᐅᔪᖅ ᐃᓅᓯᒃᑯᑦ ᐱᖅᑯᓯᑐᖃᒃᑯᑦ 
ᐱᕙᓪᓕᐊᔪᓕᕆᓂᒃᑯᑦ ᐊᖏᖃᑎᒌᒍᑦ ᐊᑐᕐᓗᒍ. ᑐᑭᓯᒋᐊᒃᑲᓂᕐᕕᑦᓴᖅ ᑐᙵᕕᒃᑯᑦ ᒥᑦᓵᓄᑦ (ᐃᓚᒋᔭᐅᓗᓂ ᑐᙵᕕᒃᑯᑦ 
ᓂᐅᕕᕐᓂᕐᒧᑦ ᐊᑐᐊᒐᖓ) ᐊᒻᒪᓗ ᓄᓇᕗᑦ ᐊᖏᕈᑎᖏᓐᓂᒃ, ᑕᑯᒋᐊᕐᓗᒍ www.tunngavik.com. 

ᐃᒡᓗᕗᑦ ᐱᓕᕆᐊᕆᔭᐅᕗᖅ ᓄᓇᕗᑦ ᑐᙵᕕᒃ ᑎᒥᖓᓄᑦ ᐊᒻᒪᓗ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᖕᓄᑦ ᐊᒻᒪᓗ 
ᐊᑭᓕᖅᓱᕋᒃᓴᐅᖏᓐᓇᖅᑐᒥᒃ ᐃᒡᓗᓕᖃᖅᑎᑦᑏᓐᓇᖁᔨᓪᓗᑎᑦ ᐃᓄᓐᓂᒃ ᓄᓇᕗᒻᒥ. ᖃᓄᐃᓕᐅᕈᑎᒋᓗᐊᓲᖏᑦ ᐃᒡᓗᕗᒃᑯᑦ 
ᑐᑭᒧᐊᑦᑎᑕᐅᕗᑦ ᑕᐃᒪᐃᖏᓐᓇᕐᓂᐊᕐᒪᑕ ᐃᓄᐃᑦ ᐃᒡᓗᒃᓴᖃᐃᓐᓇᕐᓗᑎᑦ ᐊᑭᑐᓗᐊᙱᑦᑐᓂᒃ. ᐃᒡᓗᕗᒃᑯᑦ ᑎᒥᙳᖅᓯᒪᕗᑦ 
ᐊᐅᓚᑦᑎᓂᐊᕐᓗᑎᑦ ᐃᓄᖕᓄᑦ−ᓯᕗᒃᑲᖅᑖᖑᔪᒥᒃ, ᐊᑭᓕᖅᓱᕋᒃᓴᓂᒃ, ᐊᒻᒪᓗ ᒪᑭᒪᑎᑕᐅᔪᓐᓇᖅᑐᓂᒃ ᐃᒡᓗᖃᖅᑎᑦᑎᖃᑦᑕᕐᓗᑎᑦ 
ᐋᖅᑭᒍᑎᐅᓗᓂ ᓄᓇᕗᒻᒥ ᐃᒪᐃᓕᐅᕐᓗᑎᑦ: 

1.  ᑕᐅᑐᙳᐊᖅᑕᐅᓯᒪᔪᖅ ᐊᑐᖅᑕᐅᓕᕐᓗᓂ ᓈᒻᒪᑦᑐᓂᒃ ᐃᒡᓗᖃᖅᑎᑦᑎᓗᑎᑦ, ᐃᒡᓗᑖᕈᓐᓇᖅᑎᑦᑎᓗᑎᑦ, ᐊᒻᒪᓗ 
ᐊᑭᑐᓗᐊᙱᑦᑐᓂᒃ ᐊᖏᕐᕋᖃᖅᑎᑦᑎᓗᑎᑦ ᐃᓄᓐᓄᑦ, ᑲᒪᒋᔭᐅᓗᓂ ᑕᒪᓐᓇ ᐃᓄᓐᓄᑦ. 

2.  ᐋᖅᑭᒃᓱᐃᓗᑎᑦ ᐊᒻᒪᓗ ᐊᐅᓚᑦᑎᓗᑎᑦ ᒪᑭᑕᑎᒐᒃᓴᒥᒃ, ᓄᓇᕗᓕᒫᕐᒥ ᐊᑭᓕᖅᓱᕋᒃᓴᓂᒃ ᐊᑭᑐᓗᐊᙱᑦᑑᑎᓪᓗᒋᑦ 
ᐃᒡᓗᒃᓴᓕᐅᕐᓗᑎᑦ ᐃᖅᑲᓇᐃᔭᖅᑐᓄᑦ ᐃᓄᓐᓄᑦ; ᐊᒻᒪᓗ 

3.  ᐸᐸᑦᑎᓗᑎᑦ ᐃᒡᓗᐃᑦ ᐱᖁᑎᖏᓐᓂᒃ, ᑮᓇᐅᔭᖃᖅᑎᑕᐅᓂᖓᓂᒃ, ᐊᒻᒪᓗ ᐊᐅᓚᑦᑎᒍᓯᕐᓂᒃ ᑮᓇᐅᔭᖅᑎᒍᑦ 
ᐱᐅᖅᓱᐊᕐᓂᒃᑯᑦ, ᓵᑕᐅᓯᒪᔪᓐᓇᕐᓗᑎᑦ, ᐊᒻᒪᓗ ᓇᓕᒧᓐᓂᖃᕐᓗᓂ ᐊᖏᕐᕋᑦᓴᓕᐅᓚᐅᖅᑕ ᐋᖅᑭᒃᑕᐅᓯᒪᓂᖓᓂᒃ (ᓄᓇᕗᒻᒥ 
ᐃᓄᓐᓄᑦ ᐃᒡᓗᖃᖅᑎᑕᐅᓂᐊᕐᓂᖓᓄᑦ ᐸᕐᓇᐅᑎ, ᐅᕝᕙᓘᓐᓃᑦ NIHAP). 

ᐃᒡᓗᕗᒃᑯᑦ ᐋᖅᑭᒃᑕᐅᓚᐅᖅᓯᒪᕗᖅ 2025−ᖑᑎᓪᓗᒍ ᐊᒻᒪᓗ ᑲᒪᒋᔭᖃᕐᓂᐊᖅᑐᑎᑦ ᐃᖏᕐᕋᑎᑕᐅᓂᖏᓐᓂᒃ ᐊᒻᒪᓗ 
ᐊᐅᓚᑦᑎᓗᑎᑦ ᐃᓄᓐᓄᑦ ᓇᒻᒥᓂᖁᑎᒋᔭᐅᔪᓂᑦ ᐃᒡᓗᒃᓴᓂᒃ ᓄᓇᕗᒻᒥ. 

2.0 ᓯᕕᑐᓂᖓ ᐃᖅᑲᓇᐃᔮᑉ ᐊᒻᒪᓗ ᖃᖓᒃᑯᑦ ᐱᓕᕆᐊᖃᕐᕕᐅᖃᑦᑕᕐᓂᐊᕐᓂᖏᑦ/ 

2.1 ᓯᕕᑐᓂᖓ ᐃᖅᑲᓇᐃᔮᑉ 

a) ᑐᑦᓯᕋᐅᑏᑦ ᑕᑯᒃᓴᐅᑎᑦᑎᔭᕆᐊᓖᑦ ᖃᓄᖅ ᑐᑦᓯᕋᐅᑎᓕᐅᖅᑐᖅ ᐋᖅᑮᒐᔭᕐᓂᖓᓂᒃ ᐊᔾᔨᐅᙱᑦᑐᒥᒃ ᐊᒻᒪᓗ 
ᑐᑭᖃᑦᑎᐊᖅᑐᒥᒃ ᓇᓗᓇᐃᒃᑯᑕᕐᒥᒃ ᐃᒡᓗᕗᒃᑯᓐᓄᑦ ᐊᔾᔨᖃᕐᓗᓂ ᐃᓄᓐᓂᒃ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓᓄᑦ 
ᐊᑎᓕᐅᖅᑕᐅᖃᑕᐅᓯᒪᔪᓄᑦ. ᑐᑦᓯᕋᐅᑎᓕᐅᖅᑐᖅ ᓇᓗᓇᐃᒃᑯᑎᓕᐅᕋᔭᕐᓗᓂ ᑕᑯᑦᓴᐅᑎᑦᑎᔭᕆᐊᖃᖁᕐᒥᔪᖅ 
ᐃᓱᒪᒃᓴᖅᓯᐅᕈᑎᖃᑦᑎᐊᖅᓯᒪᓂᖓᓂᒃ ᓇᓕᒧᓐᓂᖃᕐᒥᓗᓂ ᓄᓇᕗᑦ ᑐᙵᕕᒃ ᑎᒥᖓᑕ ᑭᒃᑰᓂᖓᑕ 

http://www.tunngavik.com/

ᓇᓗᓇᐃᒃᑯᑕᖓᓂᒃ. ᐃᒡᓗᕗᑦ ᓇᓗᓇᐃᒃᑯᓯᖅᑕᐅᓂᖓᓗ ᐊᔾᔨᐅᙱᑦᑑᔭᕆᐊᓕᒃ ᐃᓛᒃᑰᖓᓗᓂ 
ᐃᓕᓴᕆᔭᐅᔪᓐᓇᑲᐅᑎᒋᓗᓂ ᓱᖅᑯᐃᓇᑦᑎᐊᖅᑐᑯᓗᒃᑯᑦ ᑐᓴᐅᒪᑎᑦᑎᓗᓂ ᐱᓕᕆᖃᑎᖃᓲᖑᓂᖓᓂᒃ ᓄᓇᕗᑦ ᑐᙵᕕᒃ 
ᑎᒥᖓᓂᒃ.  

b) ᑐᑦᓯᕋᐅᑎᓕᐅᖅᓯᒪᔪᖅ ᑳᓐᑐᕌᒃᑦᑕᐅᒐᔭᖅᑐᖅ ᓇᓗᓇᐃᔭᐃᔭᕆᐊᖃᕆᕗᖅ ᖃᓄᖅ ᑐᑦᓯᕋᐅᑎᖓ 
ᓇᓗᓇᐃᒃᑯᑎᓕᐅᕆᐊᓯᓂᖓᓄᑦ ᑐᑭᓯᐅᒪᓂᖃᕋᔭᕐᒪᑕ ᐃᑲᔪᖅᑐᐃᓗᓂᓗ ᐱᓕᕆᐊᕆᔭᐅᓲᕐᓂᒃ ᐃᓄᓐᓄᑦ ᑕᒪᒃᑮᒃ 
ᓄᓇᓕᓐᓂ ᐊᒻᒪᓗ ᐊᕕᑦᑐᖅᓯᒪᔪᓂ, ᐱᖃᓯᐅᔾᔭᐅᓗᑎᑦ ᐃᓐᓇᒻᒪᕇᑦ, ᐊᖑᓇᓱᑦᑏᑦ ᐊᒻᒪᓗ ᒥᑭᒋᔾᔭᖅᑏᑦ, ᐊᒻᒪᓗ ᐊᓯᖏᑦ 
ᓄᓇᓕᒻᒥᐅᑕᐅᔪᑦ. 

c) ᓇᓗᓇᐃᒃᑯᑎᓕᐅᕐᓗᑎᓪᓗ ᐱᖃᓯᐅᔾᔨᔭᕆᐊᖃᕆᕗᑦ, ᑖᒃᑯᑑᙱᑦᑑᒐᓗᐊᑦ, ᐅᑯᓂᖓ ᖃᓄᐃᓕᐅᕈᑎᒋᔭᐅᔭᕆᐊᓕᓐᓂᒃ: 

• ᐱᓕᕆᐊᖅ ᖃᐅᔨᔭᐅᓂᖓ ᐊᒻᒪᓗ ᖃᐅᔨᓴᕆᐊᖃᕐᓂᖓ ᑐᑦᓯᕋᐅᑎᓕᐅᖅᓯᒪᔪᖅ 
o ᕿᒥᕐᕈᓗᑎᑦ ᓄᓇᕗᑦ ᑐᙵᕕᒃ ᑎᒥᖓᑕ ᑎᒥᐅᔫᑉ ᓇᓗᓇᐃᒃᑯᑕᓕᐅᖅᑕᐅᓯᒪᓂᖓᓄᑦ ᑐᑭᒧᐊᕈᑎᖏᑦ, 

ᓈᑎᕆᐊᓖᑦ, ᐊᒻᒪᓗ ᓴᖅᑭᔮᖅᑎᑦᑎᒍᑎᖏᑦ ᐊᒻᒪᓗ ᑐᓴᐅᒪᔭᐅᓂᖅᓴᐅᒐᓱᐊᕈᑎᖏᑦ ᑭᒃᑰᒻᒪᖔᕐᒥᒃ 
o ᕿᒥᕐᕈᓗᑎᑦ ᓄᓇᕗᒻᒥ ᓴᖅᑭᔮᖅᑎᑦᑎᒍᑎᓂᑦ ᑕᑯᑦᓴᐅᑎᑦᑎᔪᑦ ᓄᓇᕗᒻᒥ ᐊᒻᒪᓗ ᓄᓇᖃᖅᑳᖅᓯᒪᔪᑦ 

ᓯᕗᓕᖅᑎᖏᓐᓂᒃ 
o ᑐᓴᕆᐊᕐᕕᖃᕐᓗᑎᑦ ᐱᖁᑎᕐᔪᐊᓕᕆᓂᕐᒧᑦ ᓱᓇᒃᑯᑖᖏᑕ ᐃᖅᑲᓇᐃᔭᖅᑏᑦ ᑲᑎᒪᔨᐊᓛᖏᓐᓂᒃ (ITWG) ᐊᒻᒪᓗ 

ᐃᒡᓗᕗᑦ ᑲᑎᒪᔨᖏᖕᓂᒃ ᖃᐅᔨᒪᓂᖏᓐᓂᒃ ᑐᑭᓯᒐᓱᐊᕐᓂᐊᕐᒪᑦ ᐃᒡᓗᕗᒃᑯᑦ ᒥᑦᓵᓄᑦ, ᐱᓕᕆᐊᑦᓴᖏᑦ, 
ᐱᔾᔪᑎᖏᑦ, ᐊᒻᒪᓗ ᑐᓴᐅᒪᑎᑦᑎᒐᓱᐊᕈᑎᒋᓲᖏᓐᓂᒃ 

• ᓇᓗᓇᐃᒃᑯᑕᖅ ᑐᑭᓯᐅᒪᔭᐅᓯᒪᔭᕆᐊᓕᒃ ᑭᒃᑰᒻᒪᖔᑦᑕ 
o ᑐᑭᑖᖅᑎᑦᑎᓗᑎᑦ ᓇᓗᓇᐃᒃᑯᑕᖓ ᑭᓇᐅᓂᑦᑎᓐᓂ, ᐱᖃᓯᐅᑎᓗᒋᑦ ᐱᙳᖅᓯᒪᓂᖓ, ᑐᓴᖅᑕᐅᖁᔭᐅᓗᐊᖅᑐᑦ, 

ᐱᒻᒪᕆᒋᔭᐅᓪᓗᐊᖅᑐᑦ, ᐊᒻᒪᓗ ᖃᓄᐃᓕᖓᓂᖏᑦ ᓄᓇᕗᑦ ᑐᙵᕕᒃ ᑎᒥᖓᓂ, ᑐᑭᓯᐅᒪᑎᑕᐅᓗᓂ 
ᐊᖏᕐᕋᑦᓴᓕᐅᓚᐅᖅᑕ ᐸᕐᓇᐅᑎᖓᓄᑦ. 

o ᑕᑯᔭᒃᓴᒥᒃ ᑭᓇᐅᒻᒪᖔᑦᑕ ᓇᓗᓇᐃᒃᑯᑎᓕᐅᕐᓗᓂ, ᐱᓯᖃᐅᑎᓗᒍ ᑎᑎᖅᑐᒐᐅᔭᖅᓯᒪᓂᖓ, ᑎᑎᕋᖅᓯᒪᔪᑦ 
ᓈᓴᐅᑏᓪᓗ ᓇᓗᓇᐃᒃᑯᑕᖏᓪᓗ, ᐊᒥᐊᖏᑦ, ᑭᓇᐅᓂᑦᑎᓐᓂᒃ ᑎᑎᕋᐅᔭᖅᓯᒪᓂᖓᑕ ᓇᓗᓇᐅᒃᑯᑕᖓ, ᐊᒻᒪᓗ 
ᓇᓗᓇᐃᒃᑯᑕᑉ ᑐᑭᒧᐊᕈᑎᖏᑦ. ᑕᒪᐃᓐᓂ ᐱᖁᑎᐅᔪᑦ ᐱᖃᓯᐅᔾᔨᔭᕆᐊᓖᑦ ᓲᕐᓗᒃ ᑎᑎᕋᖅᑕᐅᓯᒪᓗᑎᑦ ᐊᒻᒪᓗ 
ᖃᕋᓴᐅᔭᒃᑰᖓᔪᒃᑯᑦ ᓴᓇᔭᐅᓗᑎᑦ 

o ᐋᖅᑭᑦᓱᐃᓗᑎᑦ ᐊᓯᖏᓐᓂᒃ ᓇᓗᓇᐃᒃᑯᑕᑦ ᐱᖁᑎᐅᔪᓂᒃ, ᓲᕐᓗᒃ ᐱᖃᓯᐅᑎᓗᒋᑦ ᐃᖅᑲᓇᐃᔭᖅᑏᑦ ᐊᑎᖏᑕ 
ᐃᖅᑲᓇᐃᔮᖏᓪᓗ ᑎᑎᕋᖅᓯᒪᓂᖏᑦ, ᑎᑎᖅᑲᓕᐅᕐᓗᓂ ᖁᓛᒍᑦ ᓇᓗᓇᐃᒃᑯᑕᖓ ᑕᑯᑦᓴᐅᑎᑕᐅᓗᓂ, 
ᓈᑎᕆᐊᓖᑦ (ᐅᓂᒃᑳᑦ, ᐱᕙᓪᓕᐊᔪᑦ ᑎᑎᕋᖅᓯᒪᔪᑦ, ᓴᖅᑭᔮᕆᐊᕐᔫᑎᑦᑎᒍᑎᓄᑦ (ᓲᕐᓗᒃ ᐆᑦᑑᑎᒋᓗᒍ 
ᐃᓅᖃᑎᒌᕝᕕᐅᔪᑦ ᖃᕋᓴᐅᔭᒃᑯᑦ ᓴᖅᑭᖅᑎᑕᐅᔾᔪᑎᖏᑦ, ᖃᕋᓴᐅᔭᒃᑯᑦ ᐱᕙᓪᓕᐊᔪᑦ), ᐊᔾᔨᙳᐊᑦ ᐊᒻᒪᓗ 
ᑎᑎᖅᑐᒐᐅᔭᖅᑕᐅᓯᒪᔪᑦ 

o ᓇᓕᒧᒌᑎᓪᓗᒍ ᑕᑯᑦᓴᐅᔪᑉ ᓇᓗᓇᐃᒃᑯᑕᑉ ᐃᑭᐊᖅᑭᕕᒻᒥ ᑎᑎᖅᑐᒐᖅᑕᐅᓯᒪᓂᖓᑕ ᐃᖅᑲᓇᐃᔮᕆᔭᐅᔪᑦ 
ᐊᖏᕐᕋᑦᓴᓕᐅᓚᐅᖅᑕᒧᑦ ᐊᒻᒪᓗ ᓄᓇᕗᒻᒥ ᐃᓄᐃᑦ ᒪᑭᒪᑎᑕᐅᔪᓐᓇᖅᑐᑦ ᐃᒡᓗᖏᑦ ᓇᓗᓇᐃᒃᑯᑕᖓᓄᑦ  
(NISHI).    

• ᓇᓗᓇᐃᒃᑯᑕᖅ ᐊᑐᓕᖅᑎᑕᐅᓂᖓ 
o ᐋᖅᑭᑦᓱᐃᓗᑎᑦ ᑐᓴᐅᒪᑎᑦᑎᓂᕐᒧᑦ ᖃᓄᖅᑑᕈᑎᒥᒃ ᓴᖅᑭᖅᑎᑕᐅᖁᓪᓗᒍ ᓄᑖᖅ ᓇᓗᓇᐃᒃᑯᑕᖅ 
o ᐋᖅᑭᑦᓱᐃᓗᑎᑦ ᐃᒡᓗᕗᑦ ᑯᐊᐳᕇᓴᓐ ᐃᑭᐊᖅᑭᕕᖓᓂ ᐊᑐᕋᑦᓴᐅᓗᓂ ᐊᒻᒪᓗ ᐊᔪᙱᓪᓗᓂ 

ᓴᖅᑭᖅᑎᑕᐅᔪᓐᓇᕋᔭᖅᑐᓂᒃ ᓄᓇᕗᑦ ᑐᙵᕕᒃ ᑎᒥᖓᑕ ᐃᑭᐊᖅᑭᕕᖓᓄᑦ. ᐃᑭᐊᖅᑭᕕᒃ ᐊᔾᔨᖃᕆᐊᓕᒃ 
ᐊᖏᖅᑕᐅᓯᒪᔪᒧᑦ ᑎᒥᐅᔫᑉ ᓇᓗᓇᐃᒃᑯᑕᖓᓄᑦ ᐊᒻᒪᓗ ᑭᓇᐅᓂᖓᓂᒃ ᑐᑭᓯᔭᐅᔪᓐᓇᑲᐅᑎᒋᓂᖓ 
ᓇᓗᓇᐃᒃᑯᑕᖓᓄᑦ, ᐅᓪᓗᒥᓕᓴᐅᔪᒥᒃ ᐊᒻᒪᓗ ᐊᑐᕋᒃᓴᒥᒃ ᖃᕋᓴᐅᔭᒃᑯᑦ ᐊᑐᕋᑦᓴᐅᓗᓂ, ᐊᒻᒪᓗ 
ᐋᖅᑭᑦᑕᐅᓯᒪᓗᓂ ᐃᑲᔪᖅᑐᐃᔪᓐᓇᕐᓂᐊᕐᒪᑦ ᓯᕗᓂᒃᓴᒥ ᐱᕈᖅᐸᓪᓕᐊᒍᓐᓇᖅᑎᑕᐅᓛᕐᓂᖓᓂᒃ. ᐱᓕᕆᐊᖅ 



 

3 
ᓄᓇᕗᑦ ᑐᙵᕕᒃ ᑎᒥᖓ-ᑐᒃᓯᕋᐅᑎᓕᐅᖁᔨᔾᔪᑎ-____ 

 
ᖃᖓᒃᑰᖅᑕᐅᓯᒪᓂᖓᓗ/ᐋᖅᑭᑦᓱᖅᓯᒪᓂᖏᑦ 
ᖃᐅᔨᓴᖅᑕᐅᒋᐊᙵᓚᐅᖅᑎᓪᓗᒍ ᓄᓇᕗᑦ ᑐᙵᕕᒃ ᑎᒥᖓᓄᑦ ᑕᒪᐃᓐᓂ ᑐᓂᔭᐅᓯᒪᔪᑦ ᑐᑦᓯᕋᐅᑎᐅᔪᓂᒃ, ᑐᑦᓯᕋᐅᑎᓕᐅᖅᑐᑦ 
ᑳᓐᑐᕌᒃᑦ−ᑕᐅᔪᒪᒐᔭᖅᑐᑦ ᐅᓂᒃᑲᐅᓯᖃᕆᐊᓖᑦ ᑐᑦᓯᕋᐅᑎᒥᒃ ᐃᒡᓗᕗᑦ ᑎᒥᖓᓄᑦ (ᑲᑎᒪᔨᖏᖕᓄᑦ) ᐅᓪᓗᖓ ᖃᖓᒃᑯᓪᓗ 
ᓯᕿᙳᔭᖓ ᐊᖏᕈᑕᐅᓯᒪᓗᓂ ᑕᒪᒃᑮᓐᓄᒃ ᐱᓕᕆᖃᑎᒌᑦᑐᓄᑦ. ᐅᓂᒃᑲᐅᑕᐅᔪᓐᓇᖅᐳᖅ ᐃᓄᒃᑎᒍᑦ, ᐅᕝᕙᓘᓐᓃᑦ 
ᖃᕋᓴᐅᔭᖅᑎᒍᑦ (ᐆᑦᑑᑎᒋᓗᒍ ᐅᑯᑎᒎᓇᖅ ᒪᐃᑯᕈᓵᑉᑦ ᑏᒻᔅ ᑲᑎᒪᔾᔪᑎ, ᔫᒻ, ᐊᓯᖏᓪᓗ), ᐊᑐᐃᓐᓇᐅᒪᒍᑎᑦ, ᐊᑭᖏᑦ 
ᐃᓱᒪᒋᔭᐅᓗᑎᑦ ᐊᒻᒪᓗ ᐊᑐᖅᑕᐅᔪᒪᓂᖏᑦ ᓇᐅᒃᑯᑦ ᐅᓂᒃᑳᕈᒪᒐᔭᖅᑐᑦ ᓈᓚᑦᑐᓪᓗ. 

ᑲᑎᒪᔨᓄᑦ ᐅᓂᒃᑳᖅᑐᖃᓚᐅᖅᑎᓪᓗᒍ, ᑐᑦᓯᕋᐅᑎᓕᐅᖅᓯᒪᔪᑦ ᓂᕈᐊᖅᑕᐅᓂᖏᑦ ᑳᓐᑐᕌᒃᑦ−ᑕᐅᓂᖏᓪᓗ 
ᑐᑦᓯᕋᐅᑎᓕᐅᖅᓯᒪᑦᑎᐊᔫᕐᒧᑦ ᓂᕆᐅᒋᔭᐅᕗᖅ ᑭᖑᕙᙱᑦᑐᒃᑯᑦ. ᐅᑯᐊ ᐊᑐᓕᖁᔭᐅᓯᒪᕗᑦ ᒪᓕᑦᑕᐅᒐᔭᕐᓗᑎᑦ 
ᖃᖓᒃᑰᖅᑕᕐᓂᖏᑦ ᑐᑭᓯᐅᒪᔭᐅᒃᑲᖅᑕᐅᔭᕆᐊᓖᑦ ᑐᑦᓯᕋᐅᑎᓕᐅᖅᓯᒪᔪᑉ ᐃᖅᑲᓇᐃᔮᑦᓴᖏᑕ ᐸᕐᓇᐅᑎᖏᖕᓄᑦ: 

• ᐱᓕᕆᐊᖅ ᐱᒋᐊᖅᑎᑕᐅᓂᖓ/ᑲᔪᓯᑎᑕᐅᓂᖓᓄᑦ ᑲᑎᒪᓂᖅ (KOM) ᐱᓇᓱᐊᕈᓯᖅ ᑭᖑᓂᐊᒍᑦ 
ᑳᓐᑐᕌᒃᑦ−ᑖᖅᑎᑦᑎᓚᐅᖅᑎᓪᓗᒋᑦ/ᐱᓕᕆᐊᕐᒥᒃ ᐱᒋᐊᖅᑎᑦᑎᓗᑎᑦ. 

• ᐅᐸᓗᖓᐃᔭᐃᓗᑎᑦ ᐱᖓᓱᓂᑦ ᓇᓗᓇᐃᒃᑯᑕᑉ ᐃᓱᒪᒋᔭᐅᓯᒪᓂᖓᓂᒃ ᑎᓴᒪᐅᔪᖅᑐᑦ (8) ᐱᓇᓱᐊᕈᓰᑦ ᐱᓕᕆᐊᖅ 
ᐱᒋᐊᖅᑎᑕᐅᓚᐅᖅᑎᓪᓗᒍ. 

• ᐋᖅᑭᒋᐊᖅᑕᐅᓗᑎᑦ ᐊᑐᖁᔭᐅᔪᑦ ᓇᓗᓇᐃᒃᑯᑕᑦ ᑭᓇᐅᓂᑦᑎᓐᓂ 12 ᐱᓇᓱᐊᕈᓰᑦ ᐱᓕᕆᐊᖅ ᐱᒋᐊᖅᑎᑕᐅᓚᐅᖅᑎᓪᓗᒍ. 
ᓂᕆᐅᒋᔭᐅᔪᖅ ᐱᔭᕇᖅᑕᐅᓂᑦᓴᖓᑕ ᐅᓪᓗᖓ ᐱᓕᕆᐊᖅ ᐱᔭᕇᖅᑕᐅᓗᓂ ᐅᕙᓂᐅᕗᖅ ᐅᕝᕙᓘᓐᓃᑦ ᓯᕗᓂᐊᒍᑦ ᔮᓐᓄᐊᕆ 
21, 2027. 

2.2 ᑳᓐᑐᕌᒃᑦ−ᓯᔪᓐᓇᕐᓂᖏᑦ 

ᑳᓐᑐᕌᒃᑦ−ᑖᖅᑐᑦ ᑖᔅᓱᒪᙵᑦ ᑐᑦᓯᕋᐅᑎᓕᐅᖁᔨᔾᔪᑎᒦᙶᕐᓗᓂ ᐊᐅᓚᑕᐅᒐᔭᖅᑐᖅ ᓄᓇᕗᑦ ᑐᙵᕕᒃ ᑎᒥᖓᓄᑦ ᐅᕝᕙᓘᓐᓃᑦ 
ᑎᓕᔭᐅᓯᒪᔪᒧᑦ ᑳᓐᑐᕌᒃᑦ−ᑖᖅᑎᑕᐅᒐᔭᖅᑐᓂ ᑕᐃᒃᑯᓄᖓ. 

ᐱᓕᕆᐊᖃᕈᓐᓇᖅᑎᑦᑎᔪᓪᓗ ᑭᓇᐅᒻᒪᖔᕐᒥᒃ ᐅᖃᐅᑕᐅᒐᔭᖅᑐᑦ ᕿᒥᕐᕈᒐᔭᕐᓗᑎᑦ ᐊᐅᓚᓂᖓᓂᒃ ᖃᑯᑎᒃᑯᑦ 
ᐅᐸᓗᖓᐃᔭᐃᓗᑎᓪᓗ ᑐᓴᕆᐊᕐᕕᖃᕋᔭᕐᓂᖏᓐᓂᒃ ᐊᓯᖏᓐᓂᒃ ᑲᑐᔾᔨᔨᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᒃ 
ᑐᓴᕆᐊᕐᕕᐅᔭᕆᐊᖃᖅᑐᓄᑦ. ᐱᓕᕆᐊᖃᖅᑎᑦᑎᔨᐅᔪᑦ ᖃᐅᔨᒃᑲᖅᑕᐅᕝᕕᐅᖃᑦᑕᕆᐊᓖᑦ ᐱᓕᕆᐊᑉ ᒥᒃᓵᓄᑦ. 

3.0 ᒪᓕᒐᑦᓴᓕᐊᖑᓯᒪᔪᑦ ᑐᑦᓯᕋᐅᓯᐅᖅᑐᓄᑦ 

3.1 ᑐᓂᔭᐅᓂᖏᑦ ᑐᑭᓯᒋᐊᕐᕕᓴᓪᓗ 

 
ᐱᓇᓱᐊᕈᒪᔪᖅ ᑎᒥᐅᔪᖅ ᑭᓇᑐᐃᓐᓇᓘᓐᓃᑦ (ᑐᑦᓯᕋᐅᓯᐅᖅᑐᖅ) ᑐᓂᓯᔪᓐᓇᖅᑐᖅ ᐸᐃᑉᐹᒃᑯᑦ ᐊᒻᒪᓗ/ᐅᕝᕙᓘᓐᓃᑦ 
ᖃᕆᓴᐅᔭᒃᑯᑦ ᓇᓕᖅᑲᖏᓐᓂᒃ ᑐᑦᓯᕋᐅᑎᖓᑕ. ᐸᐃᑉᐹᑰᖅᑐᑦ ᓇᕿᑕᐅᓯᒪᒋᐊᓖᑦ ᐴᑦᓴᔭᖏᑦ ᐅᕝᕙᓘᓐᓃᑦ ᐊᓯᐊᓂᒃ 
ᓇᕿᑕᐅᓯᒪᔪᒥᒃ ᐴᖅᓯᒪᔪᒥᒃ, ᑐᑭᓯᓇᑦᓯᐊᕐᓗᓂ ᐴᑦᓴᔭ/ᐴᕆᔭᐅᔪᖅ ᐊᑎᖓᓂᒃ ᑖᑦᓱᒪᑉ ᑐᑦᓯᕋᐅᑎᓕᐅᖁᔨᔾᔪᑎᑉ. ᑐᑦᓯᕋᐅᑏᑦ 
ᐱᔭᐅᓯᒪᒋᐊᓖᑦ ᑐᙵᕕᒃᑯᓐᓄᑦ ᑭᖑᓂᐊᓂᐅᖏᑦᑐᖅ ᖃᐅᔨᓴᐅᑦ 5-ᒥ ᐅᓐᓄᓴᒃᑯᑦ ᑲᓇᓐᓇᕐᒥ ᓄᕖᕝᕙ 9, 2026, 
ᐅᕗᙵᐅᑎᓗᒍ ᐅᕝᕙᓘᓐᓃᑦ ᐃᕐᖐᓐᓈᕈᑎᒃᑯᑦ ᐊᐅᓪᓚᖅᑎᑕᐅᓗᓂ: 
 
ᓄᓇᕗᑦ ᑐᙵᕕᒃ ᑎᒥᖓ 
ᐅᕗᖓ: ᔭᐃᓴᓐ ᕗᕆᐱᐊᑦ 
ᐱᖓᔪᐊᑦ ᓇᑎᖓ, ᐃᒡᓗᕗᑦ ᐃᓪᓗᖁᑖ, ᑎᑎᖅᑲᖃᐅᑖ 638 
ᐃᖃᓗᐃᑦ, ᓄᓇᕗᑦ X0A 0H0 
ᐃᕐᖐᓐᓈᕈᑖ: procurement@tunngavik.com 
 

mailto:procurement@tunngavik.com


 

4 
ᓄᓇᕗᑦ ᑐᙵᕕᒃ ᑎᒥᖓ-ᑐᒃᓯᕋᐅᑎᓕᐅᖁᔨᔾᔪᑎ-____ 

ᐃᕐᖐᓐᓈᕈᑎᒃᑰᖅᑕᐅᔪᓄᑦ, ᑐᑦᓯᕋᐅᑦ ᐊᐅᓪᓚᖅᑎᑕᐅᖁᔭᐅᕗᖅ ᓯᕗᓂᑐᖃᑲᓪᓚᖓᓂ ᒪᑐᕕᑦᓴᖓᑕ. ᑐᙵᕕᒃᑯᑦ 
ᐊᑭᓖᑎᑕᐅᒍᓐᓇᖏᑦᑐᑦ ᐊᑭᓖᒍᑎᓂᒃ ᐊᑭᓕᖅᑕᐅᓯᒪᔪᓂᒃ, ᐊᔪᐃᓐᓇᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐊᐅᓚᔾᔭᐃᒍᑎᓂᒃ 
ᐱᔾᔪᑎᓕᖕᓂᒃ ᐃᕐᖐᓐᓈᕈᑎᒃᑰᑎᑦᓯᓂᕐᒧᑦ ᑲᔪᓯᙱᒍᑕᐅᔪᓂᒃ, ᐱᔭᐅᓯᒪᔪᐃᓐᓇᐅᖏᑉᐸᑕ, ᐱᔭᐅᑉᐸᑕ ᑭᖑᓂᐊᓂ 
ᐅᖃᐅᓯᐅᓯᒪᔪᖅ ᒪᑐᕕᑦᓴᖓᑕ ᐃᑲᕐᕋᖓ ᐅᓪᓗᖓᓗ, ᐅᕝᕙᓘᓐᓃᑦ ᐊᓯᓕᒫᖏᓐᓂᒃ ᐱᔾᔪᑎᖃᕐᓗᑎᒃ. 
 
ᑐᙵᕕᒃᑯᑦ ᐃᓱᒪᑦᓴᖅᓯᐅᕈᑎᖃᔾᔮᖏᑦᑐᑦ ᑐᑦᓯᕋᐅᑎᓂᒃ ᑐᓂᔭᐅᔪᓂᒃ ᒪᑐᕕᑦᓴᖓᑕ ᑭᖑᓂᐊᓂ ᐅᕝᕙᓘᓐᓃᑦ ᑐᓂᔭᐅᔪᓂᒃ 
ᑐᕌᕈᑎᒧᑦ ᐊᓯᐊᓄᑦ ᓇᓗᓇᐃᖅᑕᐅᓯᒪᔫᑉ ᑖᒃᑯᓇᓂ. 
 
ᑐᑭᓯᒋᐊᕈᑎᓕᒫᑦ ᑖᑦᓱᒧᖓ ᑐᑦᓯᕋᐅᑎᓕᐅᖁᔨᔾᔪᑎ−ᒧᑦ ᑎᑎᖅᑲᒃᑰᖓᔭᕆᐊᓖᑦ ᐊᐅᓪᓚᖅᑎᑕᐅᓗᑎᓪᓗ 
procurement@tunngavik.com (ᑖᓐᓇ “ᑐᑭᓯᒋᐊᕐᕕᒃᓴᖅ”). ᑭᒡᒍᑎᓕᒫᑦ ᐊᒻᒪᓗ/ᐅᕝᕙᓘᓐᓃᑦ ᐊᓯᔾᔨᖅᑐᓕᒫᑦ 
ᑐᑦᓯᕋᐅᑎᓕᐅᖁᔨᔾᔪᑎ−ᒧᑦ ᓴᖅᑭᖅᑕᐅᓂᐊᖅᑐᑦ ᑐᙵᕕᒃᑯᑦ ᐃᑭᐊᖅᑭᕕᖓᒍᑦ ᐅᕝᕙᓘᓐᓃᑦ ᐊᑐᐃᓐᓇᐅᑎᑕᐅᓗᑎᒃ 
ᐱᓇᓱᐊᖅᑐᓕᒫᓄᑦ. 
 

3.2 ᒪᓕᒐᑦᓴᑦ ᐊᐅᓚᑦᓯᔾᔪᑏᓪᓗ 
(a) ᑐᙵᕕᒃᑯᑦ ᓄᖅᑲᑎᑦᓯᔪᓐᓇᐅᑎᓕᒃ ᑖᑦᓱᒥᖓ ᑐᑦᓯᕋᐅᑎᓕᐅᖁᔨᔾᔪᑎ−ᒥᒃ ᖃᖓᑐᐃᓐᓇᖅ ᐊᒻᒪᓗ ᐊᓯᐊᓄᑦ 

ᑐᓂᔭᐅᒃᑲᓂᕐᓗᓂ ᑭᓱᑐᐃᓐᓇᕐᒥᒃ ᐱᔾᔪᑎᖃᕐᓗᓂ, ᐊᑭᓖᑎᑕᐅᙱᓪᓗᑎᒃ ᐊᑭᓕᖅᑕᐅᓯᒪᔪᓂᒃ, ᐊᒻᒪᓗ ᐱᓇᓱᐊᖅᑐᑦ 
ᑐᙵᕕᒃᑯᓐᓂᒃ ᐊᑭᓖᑎᑦᓯᒍᓐᓇᖏᑦᑐᑦ ᓄᖅᑲᖅᑎᑦᓯᓂᖏᓐᓄᑦ ᐅᕝᕙᓘᓐᓃᑦ ᑐᓂᓯᓂᕐᒧᑦ ᐊᓯᖏᓐᓄᑦ 
ᑐᑦᓯᕋᐅᑎᓕᐅᖁᔨᔾᔪᑎ−ᒥᒃ. 
 

(b) ᑐᓂᔭᐅᓯᒪᔪᑦ ᑐᑦᓯᕋᐅᑏᑦ ᐋᖅᑭᒋᐊᖅᑕᐅᒍᓐᓇᖅᑐᑦ ᑐᖔᓂ ᐃᓱᓕᕝᕕᑦᓴᖓᑕ ᐅᕝᕙᓘᓐᓃᑦ ᖁᔭᓈᖅᑕᐅᓗᑎᒃ 
ᑎᑎᕋᖅᓯᒪᔪᒃᑯᑦ ᖃᐅᔨᒃᑲᖅᑕᐅᓗᑎᒃ ᑐᙵᕕᒃᑯᑦ ᖃᖓᑐᐃᓐᓇᖅ ᐊᖏᙱᓐᓂᖓᓂ ᑐᓂᔭᐅᔪᖅ. ᐱᓇᓱᐊᖅᑐᓕᒫᑦ 
ᖃᐅᔨᒃᑲᖅᑕᐅᓂᐊᖅᑐᑦ ᑐᓂᔭᐅᙱᒻᒪᖔᑕ ᑐᓂᔭᐅᒻᒪᖔᑕᓘᓐᓃᑦ ᖃᐅᔨᒃᑲᖅᑕᐅᒍᓐᓇᖅᓯᑐᐊᖅᐸᑕ. 

 
(c) ᑐᙵᕕᒃᑯᑦ ᕿᐱᓗᒍᓐᓇᖅᑐᑦ ᐱᓇᓱᐊᕈᑎᒥᒃ ᑭᐅᒍᓐᓇᙱᑉᐸᑕ ᑐᓴᐅᒪᔭᐅᒋᐊᓕᓕᒫᓂᒃ ᑐᓂᓯᓯᒪᙱᑉᐸᑕ 

ᑐᑦᓯᕌᖑᓯᒪᔪᒥᒃ ᑐᑦᓯᕋᐅᑎᓕᐅᖁᔨᔾᔪᑎ-ᒥ, ᐅᕝᕙᓘᓐᓃᑦ ᓴᒃᑯᐃᓗᑎᒃ ᓈᖕᒪᖏᑦᑐᖅᑕᖃᕋᓱᒋᔭᐅᑉᐸᑦ ᑐᙵᕕᒃᑯᓐᓂᒃ, 
ᑖᒃᑯᑑᓗᑎᒃ ᐃᓱᒪᓕᐅᕈᑎᒋᓗᒍ, ᑭᓱᑐᐃᓐᓇᕐᒨᖓᙱᑦᑐᒥᒃ. ᑐᙵᕕᒃᑯᑦ ᖃᐅᔨᒃᑲᐃᒍᓐᓇᖅᑐᑦ ᐱᓇᓱᐊᖅᑐᒥᒃ 
ᖃᖓᑐᐃᓐᓇᖅ ᑭᖑᓂᐊᓂ ᑐᓂᔭᐅᓚᐅᖅᑎᓪᓗᒍ ᑐᑦᓯᕋᐅᑎᖓ ᐱᔾᔪᑎᖃᕐᓗᑎᒃ ᑐᑭᓯᓇᖅᓯᑎᑦᓯᑦᓯᐊᖁᔨᓂᕐᒧᑦ 
ᑖᒃᑯᓇᓃᑦᑐᒥᒃ ᑐᑦᓯᕋᐅᒻᒥ. 

 
(d) ᑐᙵᕕᒃᑯᑦ ᐊᑭᓕᖅᓱᐃᔾᔮᖏᑦᑐᑦ ᐸᕐᓇᓂᕐᒧᑦ ᑭᒡᒍᑕᐅᔪᓂᒃ ᑖᑦᓱᒧᖓ ᑐᑦᓯᕋᐅᓯᐅᖁᔨᔾᔪᑎᒧᑦ. ᐊᑭᓕᖅᑕᐅᔪᓕᒪᑦ 

ᑐᑦᓯᕋᐅᓯᐅᖅᑐᒧᑦ ᐊᑭᓕᖅᑕᐃᓐᓇᐅᓂᐊᖅᑐᑦ ᑐᑦᓯᕋᐅᓯᐅᖅᓯᒪᔪᒧᑦ. 
 

ᓄᓇᕗᑦ ᑐᙵᕕᒃ ᑎᒥᖓ ᐊᑭᓖᓂᐊᙱᓚᑦ ᐅᐸᓗᖓᐃᔭᐃᔪᖃᖅᑎᓪᓗᒍ ᑭᐅᔾᔪᑎᓕᐅᕐᓗᑎᑦ ᑖᔅᓱᒧᖓ 
ᑐᑦᓯᕋᐅᑎᓕᐅᖁᔨᔾᔪᑎᒧᑦ, ᑭᓯᐊᓂᓕ ᐃᓄᖕᓄᑦ ᓇᒻᒥᓂᖁᑎᓖᑦ ᐊᑎᓕᐅᖅᓯᒪᔪᑦ ᓄᓇᕗᑦ ᑐᙵᕕᒃ ᑎᒥᖓᑕ 
ᐊᑎᓕᐅᕐᕕᖓᓄᑦ ᐃᓱᒪᖅᓲᑕᐅᓗᑎᑦ ᐊᖓᔪᖅᑳᖅ ᐊᐅᓚᑦᓯᔨᒻᒪᕆᒻᒧᑦ. ᖃᐅᔨᒋᐊᕈᓐᓇᖅᑐᑦ ᑎᑎᕋᕐᓗᑎᑦ ᐊᒻᒪᓗ 
ᑐᑭᒧᐊᑦᑎᑕᐅᒐᔭᖅᑐᑦ ᖃᐅᔨᒋᐊᕈᒪᔪᑦ ᐊᐱᕆᔭᐅᔪᓐᓇᖅᑐᒧᑦ. 

(a) ᑖᓐᓇ ᑐᑦᓯᕋᐅᑎᓕᐅᖁᔨᔾᔪᑎ ᒪᓂᒪᑎᑦᓯᒍᑕᐅᙱᑦᑐᖅ ᐅᕝᕙᓘᓐᓃᑦ ᐊᑭᑦᑐᕋᐅᑕᐅᙱᑦᑐᖅ. ᑐᙵᕕᒃᑯᑦ 
ᓇᓗᓇᐃᖅᓯᒋᐊᑐᙱᑦᑐᑦ ᐊᖏᕐᒪᖔᕐᒥᒃ ᑐᑦᓯᕋᐅᑎᒥᒃ ᐅᕝᕙᓘᓐᓃᑦ ᑐᑦᓯᕋᐅᒻᒥᒃ ᐊᑦᓯᓂᖅᐹᒥᒃ ᐊᑭᓖᓂᐊᕐᓂᕋᖅᑐᒥᒃ.   

(b) ᑳᓐᑐᓛᒃ ᑐᓂᔭᐅᑉᐸᑦ ᑕᕝᕘᓇ ᑐᑦᓯᕋᐅᑎᓕᐅᖁᔨᔾᔪᑎ−ᑯᑦ, ᑐᓂᔭᐅᓂᐊᖅᑐᖅ ᐱᓇᓱᐊᖅᑐᒧᑦ ᑭᐅᑦᑕᑦᓯᐊᓂᖅᐹᒧᑦ ᐊᒻᒪᓗ 
ᑐᑦᓯᕋᐅᑎᖓ ᐃᑲᔫᑎᖃᕈᓐᓇᓂᖅᐹᖑᑉᐸᑦ ᓇᓗᓇᐃᖅᑕᖓᒍᑦ ᑐᙵᕕᒃᑯᑦ ᑖᒃᑯᑑᓗᑎᒃ. ᐱᓇᓱᐊᖅᑐᖅ “ᑭᐅᑦᑕᓯᐊᖅᑐᖅ” 
ᑎᑭᐅᑎᑦᓯᐊᖅᓯᒪᓂᖅᐹᖅ ᐊᑐᖅᑕᐅᖁᔭᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᑕᕝᕙᓂ ᑐᑦᓯᕋᐅᑎᓕᐅᖁᔨᔾᔪᑎ−ᒥ ᐊᒻᒪᓗ 
ᑎᒍᒥᐊᖅᑐᖅ ᐊᐅᓚᑦᓯᔪᓐᓇᓯᐊᕐᓂᕐᒥᒃ ᐱᓕᕆᐊᖑᖁᔭᐅᔪᓂᒃ ᑐᑦᓯᕋᐅᑎᓕᐅᖁᔨᔾᔪᑎ−ᒥ. 

(c) ᐋᔩᕋᕐᓂᐅᔪᑦ ᓴᒃᑯᑕᐅᓂᖓᓗ ᑎᑎᖅᑲᒃᑯᑦ ᐊᖏᕈᑏᑦ ᑐᙵᕕᒋᔭᐅᓂᐊᖅᑐᑦ ᑳᓐᑐᓛᑦᑕᐅᓯᒪᓂᕐᒧᑦ. ᐱᓇᓱᐊᖅᑐᑦ 
ᒪᓕᒐᒃᑰᑎᑦᓯᒍᓐᓇᖏᑦᑐᑦ ᐅᕝᕙᓘᓐᓃᑦ ᓇᓕᒧᖏᓐᓂᒃ ᐱᔪᓐᓇᐅᑎᓂᒃ ᐅᕝᕙᓘᓐᓃᑦ ᐱᔪᓐᓇᕈᑕᐅᔪᓂᒃ ᑭᓱᑐᐃᓐᓇᕐᒧᑦ 
ᑖᒃᑯᑎᒎᓇ ᑐᑦᓯᕋᐅᑎᓕᐅᖁᔨᔾᔪᑎ−ᑯᑦ ᑳᓐᑐᓚᒃ ᐊᑎᓕᐅᖅᑕᐅᖏᓐᓂᖓᓂ. 

(d) ᑳᓐᑐᓛᒦᓐᓂᐊᖅᑐᑦ ᐊᑦᑐᐊᔪᑦ ᒪᓕᒋᐊᓖᑦ ᑐᑦᓯᕋᐅᑎᓕᐅᖁᔨᔾᔪᑎ−ᒦᙶᖅᑐᑦ ᑕᕝᕙᙵᑦ, ᐊᖏᖅᑕᐅᓯᒪᔪᒥᒃ ᑐᑦᓯᕋᐅᒻᒥᒃ, 
ᐊᒻᒪᓗ ᐊᓯᖏᑎᒍᑦ ᒪᓕᒋᐊᓕᖏᓂᒃ ᐊᖏᕈᑕᐅᓯᒪᔪᒥᒃ ᑕᒪᐃᓐᓄᑦ, ᓴᖅᑭᕋᓗᐊᖅᐸᑕ ᐊᖏᖅᑕᐅᓯᒪᒥᒃ ᑐᑦᓯᕋᐅᒻᒥᒃ 
ᐅᕝᕙᓘᓐᓃᑦ ᓴᖅᑭᖅᑐᒥᒃ ᐋᔩᕋᕈᑕᐅᓂᖏᓐᓂᒃ. ᑐᙵᕕᒃᑯᑦ ᐱᔪᓐᓇᐅᑎᖃᖅᐳᑦ ᐋᔩᕋᕈᑎᖃᕐᓂᕐᒥᒃ ᐋᖅᑭᒋᐊᕈᑎᓂᒃ 
ᐱᓇᓱᐊᖅᑐᒧᑦ ᑐᓂᓯᓯᒪᔪᒧᑦ ᑐᑦᓯᕋᐅᑎᒥᓂᒃ. 

(e) ᓈᖕᒪᖏᑦᑐᖃᓕᕐᓂᖅᐸᑦ ᑖᑦᓱᒧᖓ ᑐᑦᓯᕋᐅᑎᓕᐅᖁᔨᔾᔪᑎ−ᒧᑦ ᐊᒻᒪᓗ ᓴᖅᑭᖅᑐᒥᒃ ᑳᓐᑐᓛᒥᒃ, ᑳᓐᑐᓛᒃ 
ᓲᖑᓂᖅᓴᐅᖏᓐᓇᓂᐊᖅᑐᖅ. 

(f) ᖃᐅᔨᓴᖅᑏᑦ ᑲᑎᒪᔨᕋᓛᑦ ᕿᒥᕐᕈᓂᐊᖅᑐᑦ ᐊᑐᓂᑦ ᑐᑦᓯᕋᐅᑎᓂᒃ. ᑐᙵᕕᒃᑯᑦ ᑕᒪᐃᓐᓄᑦ ᐱᔪᓐᓇᐅᑎᓖᑦ 
ᓇᓗᓇᐃᖅᓯᓂᕐᒥᒃ ᐊᔪᙱᓐᓂᖏᑎᒍᑦ ᑐᑦᓯᕋᐅᓯᐅᖅᓯᒪᔪᓕᒫᑦ ᖃᐅᔨᓴᕐᓂᕐᒧᑦ ᒪᓕᒐᑦᓴᓕᐊᖑᓯᒪᔪᑎᒍᑦ. ᑐᙵᕕᒃᑯᑦ 
ᐋᔩᕋᖃᑎᖃᕆᐊᑐᙱᑦᑐᑦ ᐱᓇᓱᐊᖅᑐᒥᒃ ᐃᓱᒪᓕᐅᕈᑎᖏᓐᓄᑦ ᐊᔪᙱᓐᓂᕆᔭᖏᓐᓂᒃ ᐱᐅᓂᖅᐹᒥᒃ ᑐᑦᓯᕋᐅᑎᓂᒃ. 

(g) ᑐᙵᕕᒃᑯᑦ ᐊᑐᖁᔨᔪᑦ ᐃᓄᐃᑦ ᐱᖁᑎᖏᓐᓂᒃ, ᐱᔨᑦᓯᕈᑎᓂᒃ, ᐃᖅᑲᓇᐃᔭᖅᑎᓂᒃ, ᐱᓕᖕᒪᑦᓴᐅᑎᓂᓪᓗ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᕐᒥᒃ ᖃᐅᔨᓴᖅᑕᐅᓂᖏᓐᓂ ᑐᑦᓯᕋᐅᑎᑦ (ᑕᑯᓗᒍ ᖃᐅᔨᓴᕐᓂᕐᒧᑦ ᒪᓕᒋᐊᓖᑦ ᑐᑭᓯᒋᐊᒃᑲᓐᓂᕈᑎᑦᓴᑦ). 
ᑎᑎᕋᖅᑕᐅᓯᒪᔪᑦ ᐊᖏᖅᑕᐅᓯᒪᔪᓂᒃ ᐃᓄᐃᑦ ᓇᖕᒥᓂᖁᑎᖏᓐᓂᒃ ᑕᑯᒋᐊᕋᑦᓴᐅᒻᒥᔪᑦ ᑐᙵᕕᒃᑯᑦ ᐃᑭᐊᖅᑭᕕᖓᓂ 
ᐅᕝᕙᓘᓐᓃᑦ ᐱᔭᑦᓴᐅᔪᑦ ᑐᙵᕕᒃᑯᑦ ᐃᓄᐃᑦ ᓇᖕᒥᓂᖁᑎᖏᓐᓂᒃ ᑎᑎᕋᕐᕕᖓᓂᒃ. 

(h) ᑐᑦᓯᕋᐅᑏᑦ ᓇᐃᓪᓕᑎᖅᑕᐅᒍᓐᓇᖅᑐᑦ. ᐱᓇᓱᐊᖅᑐᑦ ᑐᑦᓯᕋᐅᑎᖏᑦ ᓇᐃᓪᓕᑎᖅᑕᐅᓯᒪᔪᓃᕋᑕᐅᔪᑦ ᑐᑦᓯᕋᕈᓐᓇᖅᑐᑦ 
ᓇᓗᓇᐃᖅᓯᒪᔪᒃᑯᑦ ᐅᓂᒃᑳᓂᕐᒥᒃ ᐃᓚᒋᔭᐅᓗᓂ ᐱᐅᓂᖅᐹᒥᒃ ᒪᓂᒪᑎᑦᓯᒍᑏᑦ ᑭᖑᓪᓕᖅᐹᖅᓯᐅᑎᓂ. ᑕᒪᒃᑯᐊ 
ᐅᓂᒃᑳᕈᒪᔪᑦ ᐊᑭᓕᖅᓯᒪᓂᐊᖅᑕᖏᑦ ᐱᓇᓱᐊᖅᑑᑉ. 

(i) ᑐᑦᓯᕋᐅᑦ ᐊᒻᒪᓗ ᐃᓚᓕᐅᑎᓯᒪᔪᑦ ᑎᑎᕋᖅᓯᒪᔪᑦ ᑐᓂᔭᐅᔪᑦ ᐱᓇᓱᐊᖅᑐᒧᑦ ᓇᖕᒥᓂᖁᑎᑖᕆᓂᐊᖅᑕᖏᑦ ᑐᙵᕕᒃᑯᑦ 
ᐊᒻᒪᓗ ᐅᑎᖅᑎᑕᐅᔾᔮᖏᑦᑐᑦ.  

(j) ᑐᓂᓯᓂᕐᒧᑦ ᐊᑐᖅᑕᐅᒋᐊᓖᑦ 

(k) ᑐᑦᓯᐅᑎᓃᒋᐊᓖᑦ ᑐᓴᐅᒪᑎᑦᓯᒍᑕᐅᒋᐊᓕᓕᒫᑦ ᑖᒃᑯᐊ ᖃᐅᔨᓴᖅᑕᐅᖃᑕᐅᔪᓐᓇᖁᓪᓗᒋᑦ. 

ᑐᑦᓯᕋᐅᑎᑉ ᐋᖅᑭᒃᓱᖅᓯᒪᓂᖓ 

ᑕᒪᐃᓐᓂ ᑭᖑᕙᙱᑦᑐᒃᑯᑦ ᖃᐅᔨᓵᕆᔭᐅᑦᑎᐊᖁᓪᓗᒋᑦ, ᑐᑦᓯᕋᐅᑏᑦ ᑎᑎᕋᖅᓯᒪᒋᐊᓖᑦ ᓱᖅᑯᐃᓇᑦᑎᐊᖅᑐᑯᓘᓗᑎᑦ ᐊᒻᒪᓗ 
ᐅᖃᖅᓯᒪᐅᑦᑎᐊᓪᓚᑦᑖᕐᓗᑎᑦ. ᑐᑭᓯᒋᐊᕈᑎᓂᒃ ᑐᓂᓯᙲᓐᓇᖅᑐᖃᕈᓂ ᑎᑎᕋᖅᓯᒪᓂᖏᑕ ᐋᖅᑭᒃᓱᖅᓯᒪᓂᖏᑕ ᒪᓕᓪᓗᒋᑦ 
ᐊᑐᖅᑕᐅᖁᔭᐅᔪᑦ ᑐᑦᓯᕋᐅᑎᓕᐅᖅᑐᒧᑦ ᐊᑲᐅᓈᙲᓐᓇᕈᑕᐅᔪᓐᓇᕐᒪᑕ. 

ᑐᑦᓯᕋᐅᑏᑦ ᒪᓕᒋᐊᖃᖅᑐᑦ ᑐᑦᓯᕋᐅᑎᓂᒃ ᑐᓂᓯᓗᓂ ᒪᓕᑦᑕᐅᔭᕆᐊᓕᓐᓂᒃ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓯᒪᔭᕆᐊᖃᖅᑐᑎᑦ 
ᑐᒃᓯᕆᐊᙱᑏᑦ ᐃᓗᐊᓃᑦᑐᑦ ᑕᐃᑲᓂ ᑐᑦᓯᕋᐅᑎᓕᐅᖁᔨᔾᔪᑎᒥᒃ ᐊᒻᒪᓗ ᑕᒪᐃᓐᓂ ᐊᓯᖏᑦ ᒪᓕᑦᑕᐅᔭᕆᐊᓕᓐᓂᒃ 
ᓇᓗᓇᐃᖅᑕᐅᓯᒪᔪᑦ ᐅᐃᒍᖏᓐᓂ. 

ᐃᓗᓕᖏᑦ ᑎᑎᕋᖅᓯᒪᔪᑦ ᐱᖃᓯᐅᔾᔭᐅᔭᕆᐊᓖᑦ ᓇᓗᓇᐃᔭᖅᑕᐅᖁᓪᓗᒋᑦ ᑭᖑᓕᕇᖅᑕᖅᓯᒪᓂᖏᑦ ᐱᕐᔪᐊᖑᔪᑦ ᑐᑦᓯᕋᐅᑎᑉ. 
ᑕᒪᐃᓐᓂ ᒪᑉᐱᒐᑦ ᑐᑦᓯᕋᐅᑎᒥ ᓱᖅᑯᐃᕋᔅᓴᐅᔭᕆᐊᓖᑦ ᐊᒻᒪᓗ ᑭᖑᓕᕇᑦᑐᒃᑯᑦ ᓈᓴᐅᓯᖅᓯᒪᓗᒋᑦ ᐊᒻᒪᓗ ᒪᓕᓪᓗᒋᑦ ᑐᑦᓯᕋᐅᑎᑉ 
ᐃᓗᓕᖏᑕ ᑎᑎᕋᖅᓯᒪᓂᖏᓐᓂ. 

ᐅᑯᐊ ᐋᖅᑭᒃᓯᒪᓂᖏᑦ ᐊᒻᒪᓗ ᑭᖑᓕᕇᖅᑕᕐᓂᖏᑦ ᒪᓕᑦᑕᐅᖁᔭᐅᕗᑦ ᐊᔾᔨᒌᑦᑐᒃᑰᖅᓯᒪᓂᖃᐅᕐᓂᐊᕐᒪᑕ ᑐᒃᓯᕋᐅᑎᓕᐅᖅᑐᑉ 
ᑭᐅᔾᔪᑎᖓᓂᒃ ᐊᒻᒪᓗ ᖃᐅᔨᒪᓇᑦᑎᐊᖁᓪᓗᒋᑦ ᐊᑐᓂ ᑐᑦᓯᕋᐅᑎᓕᐊᕆᔭᐅᓯᒪᔪᑦ ᑕᒪᐃᓐᓂ ᐃᓱᒪᒃᓴᖅᓯᐅᕈᑕᐃᓐᓇᐅᓂᐊᕐᒪᑕ. 



 

6 
ᓄᓇᕗᑦ ᑐᙵᕕᒃ ᑎᒥᖓ-ᑐᒃᓯᕋᐅᑎᓕᐅᖁᔨᔾᔪᑎ-____ 

o ᐱᓇᓱᐊᖅᑐᖅ ᖃᐅᔨᒪᓂᖓ ᐱᓕᕆᓯᒪᓂᖓᓗ  

ᓇᓗᓇᐃᕐᓗᒋᑦ ᑎᒥᐅᔪᖅ ᐱᓕᕆᓯᒪᓂᖏᑦ ᓂᐅᕕᕐᓂᕐᒧᑦ (ᑕᑭᓂᖃᕈᓐᓇᖅᑐᖅ: 2 ᒪᑉᐱᒑᒃ) 

ᑐᑦᓯᕋᐅᑎᓂ ᓇᓗᓇᐃᖅᓯᒪᒋᐊᓕᒃ ᐱᓇᓱᐊᖅᑐᖅ ᐋᖅᑭᑦᓱᐃᔪᓐᓇᕐᓂᖓ ᐊᑦᑐᐊᔪᒧᑦ ᐱᓕᕆᐊᒧᑦ/ᐱᔨᑦᓯᕈᑎᓄᑦ, 
ᐃᓚᒋᔭᐅᓗᑎᒃ ᑖᒃᑯᑑᙱᑦᑑᒐᓗᐊᑦ: 

• ᓇᐃᓈᖅᓯᒪᔪᖅ ᑕᑯᒋᐊᕈᑎ ᐱᓇᓱᐊᖅᑑᑉ ᐋᖅᑭᑦᓱᐃᔪᓐᓇᕐᓂᖓᓂᒃ ᓇᓗᓇᐃᖅᓯᒪᓗᑎᒃ ᖃᑦᓯᓂᒃ ᐊᕐᕌᒍᓂᒃ 
ᐱᓕᕆᓯᒪᓂᖓ; ᖃᓄᐃᑦᑑᓂᖏᑦ ᐊᑐᕋᑦᓴᑦ; ᐊᒻᒪᓗ ᖃᓄᐃᑦᑐᓂᖏᑦ ᐃᑲᔪᖃᑦᑕᖅᑐᑕᖏᑦ ᐱᓇᓱᐊᖅᑐᖅ 
ᐱᔨᑦᓯᕈᑎᒥᒍᑦ; ᐊᒻᒪᓗ 

• ᖃᑦᓯᐅᓂᖏᑦ ᐱᓇᓱᐊᖅᑑᑉ ᐃᖅᑲᓇᐃᔭᖅᑎᒻᒪᕆᖏᑦ ᐃᖅᑲᓇᐃᔭᓚᐅᐱᓪᓚᖃᑦᑕᑐᓪᓗ ᐊᒻᒪᓗ/ᐅᕝᕙᓘᓐᓃᑦ 
ᑳᓐᑐᓛᒥᒍᑦ ᐃᑲᔪᖅᑎᒋᕙᑦᑕᖏᑦ ᐊᑐᐃᓐᓇᐅᔪᑦ ᐱᔨᑦᓯᓂᕐᒧᑦ ᐱᓕᕆᐊᒧᑦ; 
 

(l) ᓇᓗᓇᐃᔭᕐᓗᒋᑦ ᐊᑐᓂ ᐅᕝᕙᓘᓐᓃᑦ ᐱᓕᕆᔪᑦ ᖃᐅᔨᒪᓂᖏᑦ ᐊᒻᒪᓗ ᐃᖅᑲᓇᐃᔮᕆᔭᖃᖃᑦᑕᕐᓂᑯᒥᓂᖏᑦ 
(ᐅᖓᑖᓅᙱᓪᓗᒍ ᒪᕐᕉᒃ ᒪᑉᐱᒑᒃ ᐊᑕᐅᓯᕐᒧᑦ ᐃᖅᑲᓇᐃᔭᖃᑎᒌᑦᑐᑦ ᐊᑐᓂ ᑐᑭᓯᒋᐊᕈᑎᖏᑦ ᑕᑭᓂᖃᕆᐊᓖᑦ) 

ᓇᓗᓇᐃᕐᓗᒋᑦ ᑭᓇᑐᐃᓐᓇᖅ ᐱᓕᕆᖃᑎᒌᓪᓘᓐᓃᑦ ᖃᐅᔨᒪᓂᖏᑦ ᐱᓕᕆᓯᒪᓂᖏᓪᓗ (ᑕᑭᓂᖃᕈᓐᓇᖅᑐᖅ: 2 ᒪᑉᐱᒑᒃ 
ᐱᓇᓱᐊᖃᑎᒌᓄᑦ ᐊᑐᓂᑦ) 

ᑐᑦᓯᕋᐅᒻᒥ ᓇᓗᓇᐃᖅᑕᐅᓯᒪᒋᐊᓕᒃ ᑐᙵᕕᓪᓗᐊᑕᐅᔪᑦ ᐱᓇᓱᐊᖃᑕᐅᔪᓄᑦ ᑐᑦᓯᕋᖅᑐᓄᑦ, ᐃᓚᒋᔭᐅᓗᑎᒃ ᑭᓱᓕᕆᔨᐅᓂᖏᑦ 
ᐱᓕᕆᐊᑦᓴᖏᓪᓗ, ᖃᐅᔨᒪᓂᖏᑦ, ᐱᓕᕆᓯᒪᓂᖏᑦ ᐊᔪᙱᔾᔪᑎᖃᕐᓂᖏᓪᓗ, ᐊᒻᒪᓗ ᐃᑲᔪᕈᓐᓇᕐᓂᖏᑦ 
ᐱᓕᕆᐊᖑᒋᐊᓕᖕᒧᑦ. ᑐᓴᖅᑎᑦᓯᒍᑕᐅᔪᓃᒋᐊᓖᑦ ᖃᐅᔨᒃᑲᐃᒍᑎᓂ ᐊᑎᖓᓂᒃ, ᐃᓕᓐᓂᐊᕐᓂᖓ, ᓇᓗᓇᐃᒃᑯᑕᖅᑖᖅᓯᒪᓂᖓ 
(ᐱᖃᖅᐸᑦ) ᐊᒻᒪᓗ ᐱᓕᕆᖃᑦᑕᖅᓯᒪᓂᖓ ᓄᓇᕗᒻᒥ/ᐅᑭᐅᖅᑕᖅᑐᒥ/ᐃᓄᓐᓂᒃ ᐊᒻᒪᓗ/ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓂᒃ 
ᑲᑐᔾᔨᖃᑎᒌᓂᓪᓗ. 

(m) ᓇᓗᓇᐃᖅᑐᐃᓂᖅ ᐱᓕᕆᖃᑦᑕᖅᓯᒪᓂᐅᔪᓂᒃ ᖃᐅᔨᒋᐊᕐᕕᑦᓴᓂᓪᓗ  

a. ᓇᓗᓇᐃᖅᑐᐃᓂᖅ ᐱᓕᕆᖃᑦᑕᖅᓯᒪᓂᐅᔪᓂᒃ ᖃᐅᔨᒋᐊᕐᕕᑦᓴᓂᓪᓗ  

ᑐᑦᓯᕋᐅᑎᓂ ᓇᓗᓇᐃᖅᓯᒪᔭᕆᐊᓕᒃ ᐊᑕᐅᓯᕐᒨᖓᔪᒥᒃ ᐱᓕᕆᐊᖑᖁᔭᐅᔪᒧᑦ ᑎᓕᔭᐅᓯᒪᔾᔪᑕᐅᓯᒪᔪᒥᓘᓐᓃᑦ (ᐊᖏᓂᖅᐹᑦ: 
ᐱᖓᓱᑦ) ᐱᓇᓱᐊᖅᑐᖅ ᑲᒪᒋᓯᒪᔭᖏᓐᓂᒃ ᐊᔾᔨᐸᓗᖓᓂᒃ ᐱᓕᕆᐊᖑᔭᕆᐊᓕᖕᒧᑦ ᐊᐱᖅᑯᑕᐅᔪᒧᑦ ᐅᕝᕙᓘᓐᓃᑦ 
ᐃᑲᔪᖅᓯᒪᔭᖏᓐᓂᒃ ᑕᑯᒋᐊᕈᑎᑦᓴᓂᒃ ᑐᙵᕕᒃᑯᑦ ᓴᖅᑭᔮᖅᑎᑦᓯᓂᕐᒧᑦ ᐱᓇᓱᐊᖅᑐᖅ ᐱᓕᕆᓯᒪᓂᖓᓂᒃ ᐊᒻᒪᓗ 
ᐊᔪᙱᔾᔪᑎᖏᓐᓂᒃ ᐊᑦᑐᐊᓂᓕᖕᓂᒃ ᐱᓕᕆᐊᕆᔭᐅᖁᔭᐅᔪᒧᑦ. 

ᓇᓗᓇᐃᖅᑐᖅᓯᒪᖃᑕᐅᒋᐊᓖᑦ ᐅᓗᖓ ᐊᑯᓂᐅᑎᒋᓂᖓᓗ ᐱᓕᕆᐊᖅ, ᖃᑦᓯᐅᓂᖏᑦ ᑲᒻᐸᓂᑦ ᐃᑲᔫᑎᖃᓚᐅᖅᑐᑦ 
ᐱᓕᕆᐊᒧᑦ ᐊᒻᒪᓗ ᐱᓇᓱᐊᒐᖏᑦ, ᓇᓗᓇᐃᖅᓯᒪᔪᑦ ᐱᓕᕆᐊᖅ ᐱᖕᒪᕆᐅᓂᖓᓂᒃ ᐃᑲᔪᖅᑕᐅᔪᒧᑦ, ᐊᒻᒪᓗ ᑭᓱᒥᒃ 
ᐱᓇᓱᐊᖅᑐᖅ ᐱᓇᓱᐊᒐᖃᓪᓗᐊᑕᓚᐅᕐᒪᖔᖅ ᑲᒪᖃᑕᐅᓂᕐᒥᓂ ᐱᓕᕆᐊᒥᒃ. 

ᐱᓕᕆᐊᑦ ᓴᖅᑭᔮᖅᑎᑦᓯᔪᑦ ᐱᓕᕆᓯᒪᓂᐅᔪᓂᒃ ᐃᖅᑲᓇᐃᔮᓂᒃ ᓄᓇᕗᒻᒥ/ᐅᑭᐅᖅᑕᖅᑐᒥ/ᐃᓄᓐᓂᒃ ᐊᒻᒪᓗ/ ᐅᕝᕙᓘᓐᓃᑦ 
ᓄᓇᖃᖅᑳᖅᓯᒪᔪᓂᒃ ᑲᑐᔾᔨᖃᑎᒌᓂᓪᓗ ᐱᔪᒐᕆᔭᐅᓂᖅᓴᐅᔪᑦ. 

ᒥᑭᓂᖅᐹᕆᔪᓐᓇᖅᑕᖓ ᐊᑕᐅᓯᕐᒥᒃ ᓇᖕᒥᓂᖅᓱᖅᑐᒥᒃ ᖃᐅᔨᒋᐊᕐᕕᑦᓴᖃᕐᓂᖅ (ᐃᒫᒃ, ᑭᓇᑐᐃᓐᓇᕐᒥᒃ ᐊᓯᐊᓂᒃ ᐱᓇᓱᐊᖅᑑᑉ 
ᐅᕝᕙᓘᓐᓃᑦ ᑭᓇᑐᐃᓐᓇᕐᒥᒃ ᐱᓇᓱᐊᖅᑐᒥ ᐱᓕᕆᖃᑕᐅᔪᒥᒃ) ᑐᓂᔭᐅᒋᐊᓖᑦ. ᑐᙵᕕᒃᑯᑦ ᖃᐅᔨᒋᐊᕈᓐᓇᕐᒥᔪᑦ ᓇᖕᒥᓂᖅ 
ᑎᑎᕋᖅᓯᒪᔪᖁᑎᒥᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᒃ ᐱᓕᕆᖃᑦᑕᖅᓯᒪᓂᖓᓂᒃ ᐱᓇᓱᐊᖅᑐᖅ ᑐᙵᕕᒃᑯᓐᓄᑦ ᐅᕝᕙᓘᓐᓃᑦ 
ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒋᓂ ᐊᒻᒪᓗ ᑎᒍᓗᒋᑦ ᑖᒃᑯᐊ ᓈᓴᐃᔾᔪᑎᖏᓐᓅᖅᑕᐅᖃᑕᐅᓗᑎᒃ. 

 

3.2 ᐱᓕᕆᐊᑉ ᑲᒪᒋᔭᐅᒋᐊᙵᕐᓂᖓ ᐊᒻᒪᓗ ᐃᖅᑲᓇᐃᔮᕆᔭᐅᓂᐊᖅᑐᑉ ᐸᕐᓇᐅᑎᖓ 

ᑐᑦᓯᕋᐅᑎ ᐱᖃᓯᐅᔾᔨᔭᕆᐊᓕᒃ  

• ᓇᓗᓇᐃᖅᓯᒍᑦ ᑐᑭᓯᒪᔭᓐᓂᒃ ᐱᓕᕆᐊᑦᓴᒥᒃ, ᐃᓚᒋᔭᐅᓗᑎᒃ ᓈᖕᒪᓈᖏᒍᑕᐅᒍᓐᓇᖅᑐᑦ ᐊᑦᓱᕈᕐᓇᑐᓪᓗ ᐋᖅᑭᒋᐊᓖᑦ. 
• ᓇᓗᓇᐃᔭᖅᓯᒪᔪᖅ ᐱᓕᕆᐊᖅ ᐱᓇᓱᐊᒐᐅᓂᖓᓂᒃ ᐊᑐᖅᑕᐅᒍᓯᖓᓂᓪᓗ 

   
ᓇᓗᓇᐃᔭᖅᓯᒪᔪᖅ ᐱᓕᕆᐊᒃᓴᒧᑦ ᐸᕐᓇᐅᑦ, ᐃᓚᐅᓗᑎᒃ ᑲᒪᒋᔭᐅᕙᓪᓕᐊᒋᐊᖃᕐᓂᖏᑦ ᑎᓕᓯᔾᔪᑕᐅᓯᒪᔪᓪᓗ 
ᐱᐊᓂᒃᑕᐅᒋᐊᓖᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᑎᕋᕈᑏᑦ ᑲᒪᒋᔭᐅᓂᐊᕐᓂᖏᑦ, ᐅᖃᖅᓯᒪᓪᓚᑦᑖᖅᑐᒃᑯᑦ ᐊᒻᒪᓗ 
ᒪᓕᒐᑦᓴᐅᑦᑎᐊᕐᓗᑎᑦ ᐋᖅᑭᒃᓯᒪᓂᖏᑦ ᑕᐃᒪᐃᒍᓐᓇᕐᓂᓕᒫᖏᓐᓂ ᒪᓕᓪᓗᑎᑦ, ᐋᖅᑭᒃᓱᖅᑕᐅᖁᓪᓗᒍ ᓇᓗᓇᐃᒃᑯᑕᖅ 
ᐊᒻᒪᓗ ᑕᑯᒃᓴᐅᑎᑕᐅᔪᑦ ᑭᓇᐅᓂᑦᑎᓐᓂ ᐃᒡᓗᕗᑦ ᑯᐊᐳᕇᓴᓐ−ᒃᑯᑦ. 

• ᓇᓗᓇᐃᔭᖅᓯᒪᑦᑎᐊᕐᓗᑎᑦ ᖃᖓᒃᑰᖅᑕᕋᔭᕐᓂᖏᑦ ᐃᖅᑲᓇᐃᔮᕆᔭᐅᓂᐊᖅᑐᑉ ᐸᕐᓇᐅᑎᖓ ᓂᕆᐅᒋᔭᐅᔪᑦ  
• ᑐᑭᓯᓇᑦᓯᐊᖅᑐᓂᒃ ᓇᓗᓇᐃᖅᓯᓯᒪᔪᑦ ᐅᔾᔨᓇᖅᑐᓂᒃ ᐱᐊᓂᒃᑕᐅᔪᓂᒃ ᐊᐅᓚᑕᐅᒋᐊᓕᖕᓂᓪᓗ 
• ᐱᓕᕆᐊᒧᑦ ᐊᐅᓚᑦᓯᒍᑏᑦ ᐃᓚᒋᔭᐅᓗᑎᒃ ᓇᓗᓇᐃᖅᓯᒪᒍᑏᑦ ᐋᖅᑭᑦᓯᒪᒍᑎᑦᓴᖓᓄᑦ ᐊᒻᒪᓗ ᐋᖅᑭᑦᓯᒪᒍᑎᑦᓴᑦ 

ᓂᕆᐅᓇᙱᑦᑐᓄᑦ ᐸᕐᓇᐅᑎᓂᒃ ᐱᐊᓂᕝᕕᑦᓴᓕᐊᖑᓯᒪᔪᒧᑦ ᑲᔪᓯᒍᑎᑦᓴᖅ ᑐᑭᓯᓇᑦᓯᐊᖅᑐᓂᒃ ᓇᓗᓇᐃᖅᓯᒪᔪᓂᒃ 
ᐊᐅᓚᑦᓯᒍᑕᐅᒍᓐᓇᖅᑐᓂᒃ. 
 

 

3.3 ᐱᓕᕆᐊᒧᑦ ᑮᓇᐅᔭᖅᑑᑎᑦᓴᑦ (ᒥᑦᓴᐅᓴᒍᑏᑦ ᐊᑭᖏᓐᓄᑦ ᐊᑭᓕᖅᓱᕆᐊᓕᖕᓄᓪᓗ) 

ᑐᑦᓯᕋᐅᑎ ᐱᓕᕆᐊᕆᔭᐅᓂᐊᖅᑑᑉ ᑮᓇᐅᔭᖅᑐᕈᑎᒃᓴᖏᓐᓂᒃ ᐅᖃᖅᓯᒪᔭᕆᐊᓕᒃ ᓇᓗᓇᐃᔭᖅᓯᒪᐅᑦᑎᐊᕐᓗᑎᑦ 
ᐱᖃᓯᐅᔾᔨᓗᑎᓪᓗ, ᑐᖔᓂᐅᙱᑦᑐᖅ ᐅᑯᓂᖓ ᑎᑎᕋᖅᓯᒪᓗᑎᑦ: 

• ᐃᑲᕐᕋᑦᓯᐅᑏᑦ ᐊᒻᒪᓗ/ᐅᕝᕙᓘᓐᓃᑦ ᖃᐅᑕᒫᖅᓯᐅᑏᑦ ᐊᑭᓕᖅᓱᐃᔾᔪᑎᑦ ᐱᓕᕆᖃᑕᐅᔪᒧᑦ ᐅᕝᕙᓘᓐᓃᑦ 
ᐱᓕᕆᖃᑎᒌᑦᑐᓄᑦ (ᐃᓚᒋᔭᐅᓗᑎᒃ ᑳᓐᑐᓛᒃᑕᐅᓯᒪᔪᓄᑦ ᐃᑲᔪᖅᑏᑦ), ᐊᒻᒪᓗ ᐊᑭᓕᖅᓱᐃᔾᔪᑎᑦ ᐊᐅᓪᓚᕈᑎᓄᑦ, 
ᐱᑕᖃᖅᐸᑦ ᐅᕝᕙᓘᓐᓃᑦ ᐊᔾᔨᒋᔭᐅᙱᑉᐸᑦ; 

• ᐊᑭᓕᖅᓱᖅᑕᐅᔾᔪᑎᑦ ᐋᖅᑭᑦᓯᒪᔪᒃᑯᑦ ᓇᓗᓇᐃᖅᓯᒪᔪᒧᑦ ᐱᔨᑦᓯᕈᑎᓄᑦ (ᐊᑐᕆᐊᖃᖅᐸᑦ); 
• ᐊᑭᓕᖅᓱᖅᑕᐅᔾᔪᑏᑦ, ᐊᑭᓕᕋᑦᓴᓪᓗ ᐅᕝᕙᓘᓐᓃᑦ ᐊᑭᑭᓪᓕᒋᐊᕈᑎᑦ; 
• ᐅᓄᕐᓂᖏᑦ ᐃᑲᕐᕋᑦ/ᐅᓪᓗᐃᑦ ᐊᑐᓂᑦ ᐱᓕᕆᖃᑕᐅᔪᓄᑦ ᑎᓕᔭᐅᓯᒪᔾᔪᑎᑦ (ᐊᑐᕐᓗᒋᑦ, ᑎᓕᓯᔾᔪᑎᑦ ᐅᖓᑖᓂ ᐱᖓᓱᑦ 

ᐅᓪᓗᐃᑦ ᐱᓕᕆᒋᐊᖑᒋᐊᓕᖕᓄᑦ ᐊᑭᓕᖅᓲᑎᓄᓪᓘᓐᓃᑦ ᐅᖓᑖᓃᑦᑐᓄᑦ $3,000, ᐊᑐᕐᓗᒍ ᐊᑦᓯᓂᖅᓴᖅ, 
ᐃᖕᒥᒃᑰᖓᓗᓂ ᓇᓗᓇᐃᖅᓯᒪᔪᖅ ᐊᒻᒪᓗ ᒥᑦᓴᐅᓴᒍᑎᑦ ᐃᑲᕐᕋᑦ/ᐅᓪᓗᐃᑦ). 

• ᐊᑭᓕᖅᓲᑎᓄᑦ ᐸᕐᓇᑕᐅᓯᒪᔪᑦ ᐊᒻᒪᓗ ᐊᑭᓕᖅᓱᐃᔭᕆᐊᖃᕈᑎᖏᑦ ᐋᖅᑭᒃᓱᖅᓯᒪᓂᖏᑦ (ᓲᕐᓗᒃ, ᐊᑭᓕᖅᑕᐅᓯᒪᒋᐊᓖᑦ 
ᐱᐊᓂᖕᓂᖓᓂ ᐱᓕᕆᐊᖅ ᐅᕝᕙᓘᓐᓃᑦ ᐊᑭᓕᖅᓱᖅᑕᐅᓂᖏᑦ ᓇᓗᓇᐃᖅᓯᒪᔪᒃᑯᑦ ᐊᑐᕐᓗᒍ ᐋᖅᑭᑦᓯᒪᔪᖅ 
ᐱᕕᑦᓴᓕᐊᖑᓯᒪᓂᖓ ᐅᕝᕙᓘᓐᓃᑦ ᐱᓕᕆᐊᖑᕙᓪᓕᐊᓂᖓ ᐊᑐᕆᐊᓕᑦᑎᒍᑦ (ᑭᖑᓪᓕᖅ ᐊᑐᖁᔭᐅᓂᖅᓴᐅᔪᖅ 
ᐃᑲᔫᑎᖃᕐᓂᓴᐅᑉᐸᑦ)). 

• ᑐᑦᓯᕋᐅᑎ ᓇᓗᓇᐃᖅᓯᔭᕆᐊᖃᕆᕗᖅ ᑐᑦᓯᕋᐅᑎᓕᐅᖅᑐᖅ ᐊᑭᓕᖅᓱᐃᑎᑦᑎᓂᐊᕐᒪᖔᕐᒥᒃ 
ᐊᓪᓚᕝᕕᓕᕆᓂᕐᒧᑦ/ᐊᐅᓚᑦᑎᓂᕐᒧᑦ ᐊᑭᓕᕆᐊᓕᓐᓂᒃ. ᑕᐃᒪᐃᓐᓂᐊᕈᓂ, ᐳᓴᓐᑎᖓ ᐅᕝᕙᓘᓐᓃᑦ 
ᐊᑭᓕᖅᓱᖅᑕᐅᔪᒪᔾᔪᑎᖓ, ᑕᐃᒪᐃᒋᐊᖃᖅᐸᑦ, ᐅᖓᑕᐅᔨᔭᕆᐊᖃᙱᑦᑐᖅ 10% ᐱᓕᕆᐊᕐᒧᑦ 
ᑮᓇᐅᔭᖅᑑᑎᒋᔭᐅᓂᐊᕐᓂᖓᑕ (ᐳᖃᓯᐅᑎᙱᓪᓗᒍ ᑖᒃᓰᑦ (GST), ᐊᒻᒪᓗ ᐊᑭᓕᖅᓱᖅᑕᐅᔾᔪᑏᑦ/ᐊᑭᓕᕆᐊᓖᑦ). 
ᐊᑭᓕᖅᓱᕆᐊᓕᓕᒫᑦ/ᐊᑭᓕᖅᓱᐃᔾᔪᑎᑦ ᒥᑦᓴᐅᓴᒍᑎᓃᙶᓂᐊᖅᑐᑦ ᐊᒻᒪᓗ ᐊᖏᖅᑕᐅᒋᐊᓖᑦ ᐱᓕᕆᐊᑦᓴᓕᕆᔨᒧᑦ 
ᐱᓇᓱᐊᖅᑐᖅ ᓂᕈᐊᖅᑕᐅᑉᐸᑦ ᐃᓚᓕᐅᔾᔭᐅᓗᓂ ᑳᓐᑐᓛᒧᑦ ᑐᙵᕕᒃᑯᓐᓄᑦ. 

ᐃᓄᐃᑦ ᓇᖕᒥᓂᖁᑎᖏᑦ ᑎᑎᕋᖅᑕᐅᓯᒪᔪᑦ ᑐᙵᕕᒃᑯᑦ ᐃᓄᐃᑦ ᑎᒥᖁᑎᖏᓐᓄᑦ ᑎᑎᕋᕐᕕᖓᓂ ᐊᑐᕐᓂᐊᖅᑐᑦ 
ᐋᖅᑭᒋᐊᕈᑎᓂᒃ (ᐃᓄᐃᑦ ᓇᖕᒥᓂᖁᑎᖏᓐᓄᑦ ᐋᖅᑭᒋᐊᕈᑏᑦ) 20% ᐊᑭᓕᕆᐊᓕᖏᓐᓄᑦ ᐊᑭᓕᖅᓱᕆᐊᓕᖏᓐᓄᓪᓗ 
ᐱᓇᓱᐊᖅᑑᑉ ᑐᑦᓯᕋᐅᑎᒥᒍᑦ. ᑐᓂᔭᐅᔪᓐᓇᖁᓪᓗᑎᑦ ᐃᓄᐃᑦ ᓇᖕᒥᓂᖁᑎᖏᓐᓂᒃ ᐋᖅᑭᒋᐊᕈᑎᓂᒃ, ᑐᑦᓯᕋᐅᑎᓃᒋᐊᓖᑦ 
ᑐᓴᕈᑏᑦ ᐱᓇᓱᐊᖅᑐᖅ ᓇᖕᒥᓂᖁᑎᖃᕐᓂᖓᓂᒃ ᐋᖅᑭᑦᓯᒪᓂᖓ. ᑐᑦᓯᕋᐅᑎᓃᒋᐊᖃᕐᒥᔪᑦ ᓇᓗᓇᐃᖅᑐᖅᓯᒪᓗᑎᒃ 

ᑳᓐᑐᓛᒃᑕᐅᔪᓄᑦ ᐃᑲᔪᖅᑎᓅᖓᔪᓕᒫᑦ, ᐃᓚᒋᔭᐅᓗᑎᒃ ᐊᑭᓕᕆᐊᓖᑦ ᐊᑭᓕᖅᓱᕆᐊᓖᓪᓗ ᐃᑲᔫᑎᖏᓐᓅᖓᔪᑦ ᑳᓐᑐᓛᓄᑦ 
ᐃᑲᔪᖅᑎᒧᑦ. ᐃᓄᐃᑦ ᓇᖕᒥᓂᖁᑎᖏᓐᓄᑦ ᐋᖅᑭᒋᐊᕈᑏᑦ ᐊᑐᖅᑕᐅᔪᓐᓇᔾᔮᖏᑦᑐᑦ ᑖᒃᑯᓄᙵᖓᔪᓄᑦ ᑐᑦᓯᕋᐅᑎᒃᑯᑦ 
ᐋᖅᑭᑦᓯᒪᔭᐅᔪᓄᑦ ᐱᓕᕆᐊᑦᓴᖅ ᑐᓂᔭᐅᓂᐊᖅᐸᑦ ᑳᓐᑐᓛᑦᑕᐅᔪᖅ ᐃᑲᔪᖅᑎᖓᓄᑦ ᐃᓄᖕᒧᑦ ᓇᖕᒥᓂᖁᑎᒋᔭᐅᙱᑉᐸᑦ 
ᑎᒥᐅᔪᖅ. 

3.4 ᐃᓄᐃᑦ ᐃᖅᑲᓇᐃᔭᖅᑎᒋᔭᐅᓂᖏᑦ 

ᓄᓇᕗᑦ ᑐᙵᕕᒃ ᑎᒥᖓ ᐃᓄᓐᓂᒃ ᐃᖅᑲᓇᐃᔭᖅᑎᖃᐃᓐᓇᖁᔨᕙᑦᑐᑦ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᓗᑎᑦ.   

ᐋᖅᑭᒋᐊᖅᑕᐅᖁᓪᓗᒍ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᓂᖏᑦ, ᑳᓐᑐᕌᒃᑦ−ᑖᕋᓱᐊᖅᑐᑦ ᑐᑦᓯᕋᐅᑏᑦ ᐱᖃᓯᐅᔾᔨᔭᕆᐊᖃᖅᑐᑦ 
ᓇᓗᓇᐃᔭᖅᓯᒪᔪᓂᒃ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᓂᖏᓐᓂᒃ ᑐᑦᓯᕋᐅᑎᓕᐅᖅᑐᒧᑦ ᐊᒻᒪᓗ ᑕᒪᐃᓐᓂ 
ᑳᓐᑐᕌᒃᑦ−ᑕᐅᒃᑲᓐᓂᕋᔭᖅᑐᓄᑦ. ᑳᓐᑐᕌᒃᑦ−ᑖᕈᒪᔪᑦ ᑐᑦᓯᕋᐅᑎᓕᐅᖅᑐᑦ ᑕᑯᑦᓴᐅᑎᑦᑎᒍᑎᑦ ᐃᓄᐃᑦ 
ᐃᖅᑲᓇᐃᔭᖅᑎᒋᔭᐅᓂᐊᕐᑉᓂᖏᓐᓂᒃ (ᐃᖅᑲᓇᐃᔭᖅᑎᓪᓚᑦᑖᕆᔭᐅᓗᑎᑦ ᐅᕝᕙᓘᓐᓃᑦ ᑳᓐᑐᕌᒃᑦ−ᑕᐅᒃᑲᓐᓂᕐᓗᑎᑦ) ᐱᒐᔭᕐᒥᔪᑦ 
ᑎᑭᓪᓗᒋᑦ 20% ᑕᒪᐃᓐᓂ ᐊᑐᐃᓐᓇᐅᒪᔪᓂᒃ ᓈᓴᐅᑎᑕᖅᑎᑕᐅᓗᑎᑦ. ᐅᓂᒃᑳᓕᐅᒃᑲᓐᓂᕆᐊᖃᕋᔭᖅᑐᑦ ᑳᓐᑐᕌᒃᑦ−ᑖᖅᑎᑕᐅᔪᑦ 
ᐊᑐᖅᑕᐅᓪᓚᑦᑖᖅᑐᒥᓂᐅᓂᖏᓐᓂᒃ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᓗᑎᑦ ᑳᓐᑐᕌᒃᑦ−ᑖᖅᑎᑕᐅᓚᐅᖅᑎᓪᓗᒍ ᐊᒻᒪᓗ 
ᐊᑐᓕᖅᑎᑦᑎᓐᓂᙱᑦᑐᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᓛᕐᓂᐊᕐᓂᕋᖅᓯᒪᔪᑦ ᓈᓴᐅᑎᓂᒃ ᐲᖅᓯᕕᐅᒐᔭᖅᑐᑦ. 

ᐊᑐᕐᓂᖅ ᐃᓄᓐᓂᒃ ᓴᓇᔨᓂᒃ 

ᑐᙵᕕᒃᑯᑦ ᐊᑐᖅᑕᐅᓂᖅᓴᐅᖁᔨᓂᖓ ᐃᓄᐃᑦ ᐃᖅᑲᓇᐃᔭᖅᑎᑕᐅᓗᑎᒃ ᐊᒻᒪᓗ ᐊᑐᕐᓗᑎᒃ ᐃᓄᓐᓂᒃ ᓴᓇᔨᓂᒃ. 
ᐋᖅᑭᒋᐊᕈᑎᒃᑰᖅᑕᐅᔪᓐᓇᖁᓪᓗᑎᑦ ᐊᑐᕐᓂᕐᒥᒃ ᐃᓄᓐᓂᒃ ᓴᓇᔨᓂᒃ, ᑲᓐᑐᓛᒃᑯᑦ ᑐᑦᓯᕋᐅᑎᓃᒋᐊᓖᑦ ᓇᓗᓇᐃᖅᓯᒪᔪᑦ 
ᑐᑦᓯᕋᐅᑎᓅᖓᔪᑦ ᐊᑐᓂᕐᒥᒃ ᐃᓄᓐᓂᒃ ᓴᓇᔨᓂᒃ ᐱᓴᓱᐊᖅᑐᒧᑦ ᐊᒻᒪᓗ ᑳᓐᑐᓛᒃᑕᐅᓯᒪᔪᒧᑦ ᐃᑲᔪᖅᑎᓄᑦ. ᑳᓐᑐᓛᒃᑯᑦ ᑐᑦᓯᕋᐅᑎᓂ 
ᓴᖅᑭᔮᖅᑎᑕᐅᓂᖓ ᐊᑐᕐᓂᕐᒥᒃ ᐃᓄᓐᓂᒃ ᓴᓇᔨᓂᒃ (ᑐᕋᐃᓐᓇᖅᑐᒥᒃ ᐅᕝᕙᓘᓐᓃᑦ ᑳᓐᑐᓛᒃᑕᐅᓯᒪᔪᖅ ᐃᑲᔪᖅᑎᖓᓂᒃ) 
ᑐᓂᔭᐅᓂᐊᖅᑐᖅ ᑎᑭᐅᑎᓯᒪᔪᒥᒃ 20% ᐃᓘᓐᓈᓄᑦ ᐊᑐᐃᓐᓇᐅᔪᓄᑦ ᓈᓴᐅᑎᖅᓱᖅᑕᐅᔾᔪᑎᓄᑦ. 
ᐅᓂᒃᑳᓕᐅᒃᑲᓐᓂᕆᐊᖃᕐᓂᕆᐊᖃᕐᓂᐊᖅᑐᖅ ᑐᓂᔭᐅᔪᖅ ᐱᓴᓱᐊᖅᑐᖅ ᐊᑐᓪᓚᑖᕐᓂᖓᓄᑦ ᐃᓄᓐᓂᒃ ᓴᓇᔨᓂᒃ ᑭᖑᓂᐊᒍᑦ 
ᑲᓐᑐᓛᒃ ᑐᓂᔭᐅᓚᐅᖅᑎᓪᓗᒍ ᐊᒻᒪᓗ ᐊᑐᙱᑦᑐᒥᓂᐅᑉᐸᑦ ᑲᔪᓯᑎᑦᓯᓂᕐᒥᒃ ᑐᑦᓯᕋᐅᑎᖓᒎᖓᔪᒥᒃ ᐃᓄᓐᓂᒃ ᓴᓇᔨᖃᕐᓂᕐᒥᒃ 
ᑐᕌᒐᕆᔭᒥᓂᒃ ᐊᑭᓖᑎᑕᐅᓂᐊᖅᑐᖅ. 

4.6 ᐃᖕᒥᒨᖓᔪᓄᑦ ᓈᖕᒪᖏᓪᓕᐅᕈᑎᖃᕐᓂᖅ 

ᑐᑦᓯᕋᐅᑏᑦ ᓴᖅᑭᐅᒪᑎᑦᓯᒋᐊᓖᑦ ᐊᑐᓪᓚᑖᖅᑐᓕᒫᓂᒃ ᐅᕝᕙᓘᓐᓃᑦ ᐃᖕᒥᒨᖓᔪᓄᑦ ᓇᖕᒪᖏᓪᓕᐅᕈᑕᐅᑐᐃᓐᓇᕆᐊᓕᖕᓂᒃ. 
ᑐᙵᕕᒃᑯᑦ ᐊᑐᐊᒐᖏᑦ ᐊᔪᖅᑎᑦᓯᔪᑦ ᐃᓚᖏᑦ ᓇᖕᒥᓂᕆᓗᓂᒋᑦ ᑐᙵᕕᒃᑯᑦ ᑲᑎᒪᔨᖏᓐᓄᑦ, ᐊᐅᓚᑦᓯᔨᒧᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᒧᑦ ᐃᓚᐅᑎᑕᐅᓂᕐᒥᒃ ᓇᖕᒥᓂᖁᑕᐅᔪᒧᑦ ᑳᓐᑐᓛᒥᒃ ᑐᙵᕕᒃᑯᓐᓄᑦ ᑎᒍᓯᔾᔪᑎᒃᓴᒨᖓᑉᐸᑦ, ᐊᒻᒪᓗ 
ᐊᑐᐊᒐᖏᓐᓃᑦᑐᖅ ᓇᓗᓇᐃᖅᓯᒪᔪᖅ “ᐃᓚᒋᔭᐅᔪᑦ ᓇᖕᒥᓂᕆᓪᓗᒋᑦ” ᑭᒃᑰᓂᖏᓐᓂᒃ. ᐊᑏ ᖃᐅᔨᒋᐊᕐᓂᐊᖅᑯᑎᑦ 
ᖃᐅᔨᒋᐊᕐᕕᒃᓴᒧᑦ ᑐᑭᓯᒋᐊᒃᑲᓐᓂᕈᒪᒍᕕᑦ. 

5.0 ᑐᑦᓯᕋᐅᑦ ᖃᐅᔨᓴᖅᑕᐅᓂᖓ 

ᑐᑦᓯᕋᐅᑏᑦ ᐊᑕᖐᓯᒪᓂᕋᖅᑕᐅᔪᑦ ᖃᐅᔨᓴᖅᑕᐅᓂᐊᖅᑐᑦ ᐅᑯᑎᒎᓇ ᒪᓕᒋᐊᓕᒃᑎᒍᑦ: 

ᖃᓄᐃᑦᑑᒋᐊᖃᕐᓂᖏᑦ ᓈᓴᐅᑎᖅᓱᐃᔾᔪᑎᑦ 
ᑎᒥᐅᔪᖅ ᐱᓕᕆᓯᒪᓂᖓ: 10 
ᑭᓇᑐᐃᓐᓇᖅ ᐊᒻᒪᓗ ᐱᓕᕆᖃᑎᒌᑦ 
ᖃᐅᔨᒪᓂᖏᑦ/ᐱᓕᕆᓯᒪᓂᖏᑦ: 20 ᐱᓕᕆᐊᕆᖃᑦᑕᖅᓯᒪᔭᖏᑦ 
ᖃᐅᔨᒋᐊᕐᕕᑦᓴᓪᓗ: 10 
 

 
 

40 

ᐱᓕᕆᓂᐊᕐᓂᖓ ᐊᒻᒪᓗ ᐱᓕᕆᐊᑦᓴᒧᑦ ᐸᕐᓇᐅᑦ 

 
10 



 

9 
ᓄᓇᕗᑦ ᑐᙵᕕᒃ ᑎᒥᖓ-ᑐᒃᓯᕋᐅᑎᓕᐅᖁᔨᔾᔪᑎ-____ 

ᖃᓄᐃᑦᑑᒋᐊᖃᕐᓂᖏᑦ ᓈᓴᐅᑎᖅᓱᐃᔾᔪᑎᑦ 
ᐱᓕᕆᐊᒧᑦ ᑮᓇᐅᔭᖅᑑᑎᑦᓴᑦ (ᒥᑦᓴᐅᓴᒍᑏᑦ ᐊᑭᓕᕆᐊᓕᖕᓄᑦ 
ᐊᑭᓕᖅᓱᕆᐊᓕᓐᓄᓪᓗ, ᐃᓚᒋᔭᐅᓗᑎᒃ ᐃᓄᐃᑦ 
ᓇᖕᒥᓂᖁᑎᖏᓐᓄᑦ ᐋᖅᑭᒋᐊᕈᑏᑦ, ᐊᑐᖅᑕᐅᔪᓐᓇᖅᐸᑕ) 
 

30 

ᐊᑐᕐᓂᖅ ᐃᓄᓐᓂᒃ ᓴᓇᔨᓂᒃ 
 

20 

ᑲᑎᓐᓂᖏᑦ ᓈᓴᐅᑎᖅᓱᖅᑕᐅᒍᑏᑦ 100 

ᓈᓴᐅᑎᑖᖅᑎᑕᐅᒐᔭᙱᑦᑐᑦ ᑐᒃᓯᕋᐅᑎᓕᐅᓂᕐᒧᑦ ᓈᓴᐅᑎᑖᕐᔪᑎᖏᑕ ᐋᖅᑭᒃᓱᖅᓯᒪᓂᖏᓐᓂᒃ ᑐᑭᓯᒋᐊᕈᑏᑦ ᑐᓂᔭᐅᙱᒃᑯᑎᑦ 
ᑐᒃᓯᕋᐅᑎᓕᐅᖅᑐᒧᑦ. 

